ޔައުމިއްޔާ

ޤައުމީ ތަރައްޤީ ކޮމިޓީގެ 9 ވަނަ ބައްދަލުވުން. (19.4.2010)

ރިޔާސަތުން ވާހަކަދެއްކެވުން:

`. ޤައުމީ ތަރައްޤީ ކޮމެޓީގެ 10 ވަނަ ބައްދަލުވުމަށް މަރުޙަބާ. މިވަގުތު މި ބައްދަލުވުމުގައި ވަޑައިގެން ކޮމެޓީގެ ފަރާތުން ވަޑައިގެން ތިއްބެވީ އަޅުގަނޑުގެ އިތުރުން ކޮމަންޑޫ ދާއިރާގެ މެންބަރު ޙުސައިން ވަޙީދު، ތިމަރަފުށީ ދާއިރާގެ މެންބަރު މުޙައްމަދު މުޞްޠަފާ، މިލަންދޫ ދާއިރާގެ މެންބަރު ޢަލީ ރިޟާ، ވައިކަރަދޫ ދާއިރާގެ މެންބަރު ޢަލީ ޢާރިފު، ވިލިނގިލީ ދާއިރާގެ މެންބަރު މުޙައްމަދު ރާމިޒު، ތުޅާދޫ ދާއިރާގެ މެންބަރު ނާޒިމު ރަޝާދު. ދެން މި ކޮމެޓީގައި ތިއްބެވި ބޭފުޅުންގެ އިތުރުން ކޮމެޓީން ދަންނަވާލި ދަންނަވާލުމަށް ވަޑައިގެން ތިއްބެވީ ޑިޕާރޓްމަންޓު އޮފް ނެޝަނަލް ޕްލޭނިންގެ ފަރާތުން މިނިސްޓްރީ އޮފް ފިނޭންސް އެންޑް ޓްރެޜަރީގެ ޕާރމަނަންޓު ސެކްރެޓަރީ އިސްމާޢީލް ޝަފީޤު ދެން ޑިޕާރޓްމަންޓު އޮފް ނެޝަނަލް ޕްލޭނިންގެ އެސިސްޓެންޓު އެގްޒެކެޓިވް ޑިރެކްޓަރ އަލްފާޟިލް މުޙައްމަދު ޢިމާދު، ޑެޕިޔުޓީ އެގްޒެކެޓިވް ޑިރެކްޓަރ އަލްފާޟިލާ އައިޝަތު ސާދު، ޑެޕިޔުޓީ އެގްޒެކެޓިވް ޑިރެކްޓަރ އަލްފާޟިލް އަންވަރު ޢަލީ. ވަޑައިގެން ތިއްބެވި ހުރިހާ ބޭފުޅުންނަށް އަޅުގަނޑުގެ އަމިއްލަ ހައިސިއްޔަތުންނާއި އަދި މި ކޮމެޓީގެ ހުރިހާ ބޭފުޅުންގެ ފަރާތުން ވަރަށް މަރުޙަބާ ދަންނަވަން. އަޅުގަނޑުމެންގެ މި ބައްދަލުވުމަށް ދަންނަވާލި ދަންނަވާލުމަކީ މި ކޮމެޓީގެ އެކިއެކި ތަފާތު މަޝްވަރާތަކުގެ ތެރޭގައި ކުރަންޖެހޭ އެކިއެކި މަސައްކަތްތަކުގެ ތެރޭގައި ރާއްޖޭގެ ޢާއްމު ތަރައްޤީ އާ ބެހޭ ގޮތުން ޢާއްމު ހަމަ ޖެނެރަލް ސުވާލުތަކެއް ވެސް ކުރައްވަން ބޭނުންފުޅުވެފައި ވުމާ އެކު އަދި ހަމަ އެއާއެކު ރައްޔިތުންގެ މަޖިލީހުގެ ޤައުމީ ތަރައްޤީ ކޮމެޓީގެ މަސައްކަތާ ގުޅޭ ގޮތުން ސަރުކާރުގެ ދާއިރާތަކުން ޒިންމާ އުފުލަމުން ދާ ގޮތުގެ ޕްލޭނެއް ވެސް ތައްޔާރު ކުރަންވެފައި އޮތުމާ އެކު ޤައުމީ ތަރައްޤީ އާ ބެހޭ ގޮތުން މެންބަރުން ކުރައްވަން ބޭނުންފުޅު ވާ ބައެއް ޢާއްމު ސުވާލުތައް ހުރުމާ އެކު ފުރަތަމަ ފެއްޓުމުގެ ގޮތުން ތި ބޭފުޅުންނަށް މި ދަންނަވާލީ. ދެން ވަޑައިގެން ދެއްވި ކަމަށްޓަކައި އަޅުގަނޑު ވަރަށް އުފާކުރަން. އަޅުގަނޑު އެހެންވީމާ، މިހާރު އެންމެ ފުރަތަމަ ފެއްޓުމުގައި ވެސް ފުރުޞަތު އަރުވާނީ އަޅުގަނޑުގެ ނަޒަރުގައި ފުރަތަމަ ސުވާލުތަކަކަށް ވަޑައިގަތުމުގެ ކުރިން ޤައުމީ ތަރައްޤީގެ ކޮންމެވެސް ވަރެއްގެ އޮނިގަނޑެއް ފްރޭމް ވަރކެއް ޑިޕާރޓުމަންޓު އޮފް ނެޝަނަލް ޕްލޭނިންގެ ފަރާތުން ކުރަމުން ގެންދާ މަސައްކަތާއި އަދި ނެޝަނަލް ޕްލޭނިންގ ކައުންސިލާއި، ޑިޕާރޓްމަންޓު އޮފް ނެޝަނަލް ޕްލޭނިންގ އާ އޮތް ގުޅުމާ ކުރެވުނު މަސައްކަތުގެ ކުރު ތަޢާރަފެއް ހުށަހަޅައި ދެއްވުމަށް އަޅުގަނޑު ފުރަތަމަ ފުރުޞަތު އަރުވާނަން. 
ޑިޕާރޓްމަންޓު އޮފް ނެޝަނަލް ޕްލޭނިންގެ އެސިސްޓެންޓު އެގްޒެކެޓިވް ޑިރެކްޓަރ މުޙައްމަދު ޢިމާދު ވާހަކަދެއްކެވުން:

އަޅުގަނޑުމެން އެބައިން ޕަވަރޕޮއިންޓް ޕްރެޒެންޓޭޝަނެއް ތައްޔާރުކޮށްފައި. އެހެންވީމަ، އޭތި ހުށަހަޅާލަ ދެވިދާނެތޯ؟ 

ރިޔާސަތުން ވާހަކަދެއްކެވުން:

އާދެ، މިހާރު ކަނެކްޓު ކޮށްލެވިއްޖެތޯ؟ (ވަގުތުކޮޅަކަށްފަހު) އާދެ، އަޅުގަނޑަށް ހީވަނީ މި ޓެކްނިކަލް ކަންތައްތައް ހަމައަކަށް އެޅެން ދެން ނުވަތަ މި ޕަވަރ ޕޮއިންޓު ޕްރެޒެންޓޭޝަން ރަނގަޅަށް ލިންކުއަޕް ކޮށްލެވިގެން އަޅުގަނޑުމެންނަށް އެއާ ހިސާބަށް ދެވެންދެން ވެސް މަޝްވަރާތައް ނުވަތަ ސުވާލުތައް ކުރުމުގެ ކަންތައް ފެއްޓެވިދާނެ. އެހެންވީމާ، އަޅުގަނޑު ފުރުޞަތު އަރުވާނީ ޢިމާދަށް ކޮންމެވެސް ގޮތަކަށް އަޅުގަނޑުމެންނަށް މި ކަންތައްތައް ހުށަހަޅައި ދެއްވުމަށް. ދެން ޕްރެޒެންޓޭޝަން ލިބުނީމަ އަޅުގަނޑުމެން އެއަށް ދާނީ. ޢިމާދު.
ޑިޕާރޓްމަންޓު އޮފް ނެޝަނަލް ޕްލޭނިންގެ އެސިސްޓެންޓު އެގްޒެކެޓިވް ޑިރެކްޓަރ މުޙައްމަދު ޢިމާދު ވާހަކަދެއްކެވުން:

އައްސަލާމް ޢަލައިކުމް. މައިގަނޑު ގޮތެއްގައި ޤައުމީ ތަރައްޤީގެ ޕްލޭންތަކާ ބެހޭ ގޮތުން އަޅުގަނޑުމެން އެންމެ ފުރަތަމަ އެއީ މިދިޔަ އަހަރު އެއީ 2009 ވަނަ އަހަރުން ފެށިގެން. އޭރު ޢަމަލު ކުރެވެމުން މި އަންނަނީ ކުރީގެ 7 ވަނަ ޤައުމީ ތަރައްޤީގެ މަޝްރޫޢަށް އޭރު ޢަމަލުކުރެވެމުން އައީ. 2006 ން 2010 އަށް. ދެން މި ސަރުކާރު އައުމާ ގުޅިގެން ފުށު އެރުމެއް އޮތް ކަމަށް އަޅުގަނޑުމެންނަށް ފާހަގަކުރެވުނީ. އެހެންވީމާ، އެއީ އާ ސަރުކާރުގެ މެނިފެސްޓޯ އާއި ދެން ކުރީގައި ޢަމަލުކުރެވެމުން އައި ޤައުމީ ތަރައްޤީގެ ޕްލޭން. އެއީ 2010 ގެ ނިޔަލަށް ކަނޑައެޅިފައި އޮތް މަޝްރޫޢެއް. އެހެންވީމާ، މި ދެ މަޝްރޫޢު އުޅޭތީވެ މީގެ ފުށުއެރުމެއް އޮތީމަ ދެން އަޅުގަނޑުމެން ސާފުކުރީ ސަރުކާރުން ޚާއްޞަކޮށް ނެޝަނަލް ޕްލޭނިންގ ކައުންސިލު މެދުވެރިކޮށް މިއަށް ދެން ޢަމަލު ކުރަންވީ ކިހިނެއްތޯ؟ ދެން ނެޝަނަލް ޕްލޭނިންގ ކައުންސިލުން ނިންމަވާފައި ވަނީ ކުރީގައި ޢަމަލުކުރަމުން އައި 7 ވަނަ ޤައުމީ ތަރައްޤީގެ މަޝްރޫޢު އެ މަޝްރޫޢު ހުއްޓުވާލާފައި ދެން މިހާރު ސަރުކާރުގެ މެނިފެސްޓޯ އަށް އިތުރު އެކްޝަން ޕްލޭނެއް ސްޓެޓެޖިކް އެކްޝަން ޕްލޭނެއް ތައްޔާރު ކުރުމަށް. އެހެންވީމާ، އެ ގޮތުން 2009 ވަނަ އަހަރުގެ މެއި މަހުން ފެށިގެން އަޅުގަނޑުމެން މަސައްކަތް ކުރަމުން އައިސްފައި ނޮވެމްބަރުގެ 11 އަށް އަޅުގަނޑުމެންނަށް ސްޓްރެޓެޖިކް އެކްޝަން ޕްލޭނެއް ތައްރާރު ކުރެވުނު. ދެން މި ސްޓްރެޓެޖިކް އެކްޝަން ޕްލޭން ތައްޔާރު ކުރުމުގައި މައިގަނޑު ގޮތެއްގައި އަޅުގަނޑުމެން މި ބެލީ ހަމަ ސީދާ މެނިފެސްޓޯ އަށް. ދެން އޭގެއިތުރުން މި އިންޓަރނޭޝަނަލް ކޮމިޓުމަންޓްސް އަދި ކްރޮސް ކަޓިންގ އިޝޫސްތަކާ މި ހުރިހާ ކަންތަކަށް އަޅުގަނޑުމެން ބަލަން. އެއީ ޤައުމީ ތަރައްޤީގެ ޕްލޭނަކީ ބައިނަލްއަޤުވާމީ މާލީ އިދާރާތަކުން ވެސް ޤަބޫލުކުރާ ޑޮކިޔުމަންޓަކަށް ވާންޖެހޭ. އޭގައި އަޅުގަނޑުމެން ދިވެހި ސަރުކާރުން ސޮއިކޮށްފައި ހުރި ހުރިހާ އިންޓަރނޭޝަނަލް ކޮމިޓުމަންޓުތަކަށް ހުރުމަތްތެރިކޮށް ހިތާ ޑޮކިޔުމަންޓަކަށް ވާންޖެހޭ. އެހެންވީމާ، އެ ގޮތުން ޔޫ.އެން.ޑީ.ޕީގެ އެހީއާ އެކު ހިޔުމަންރައިޓްސް ޕޭސްޓު ޕްލޭނަކަށް ވާންޖެހޭ. އެހެންވީމާ، އެ ގޮތުން އަޅުގަނޑުމެން ވަރަށް ގިނަ ތަފާތު ސްޓޭކު ހޯލްޑަރުންނާ މަޝްވަރާކޮށް އެ މަޝްވަރާގެ އަލީގައި ޕްލޭން ތައްޔާރުކޮށް ޕްލޭން ތައްޔާރު ކުރުމުގައި ވެސް އަދި އަޅުގަނޑުމެން ވަރަށް ބޮޑަށް ބެލިން އެ ޕްލޭން އިންޕްލިމެންޓު ކުރުމުގައި ކިހިނެއްތޯ ކުރިއަށް ގެންދެވޭނީ. އެންމެ ސާފު ގޮތަކަށް ސްޓޭކު ހޯލްޑަރުން އައިޑެންޓިފައި ކުރެވި، ސްޓެޓެޖީސްތައް ކުލިއަރ ވެ، އޭގެ ދަށުން މި އިންޕްލިމަންޓު ކުރަން ފަސޭހަވާނެ ގޮތަކަށް ބަލައިގެން މި ޕްލޭން ފޯމިޔުލޭޓު ކުރުމުގައި މި ގެންދިޔައީ. ދެން އެ ގޮތުން ވަރަށް ގިނަ މަޝްވަރާތަކެއް ކުރެވުނު، ހަމަ އެކިއެކި ސްޓޭކް ހޯލްޑަރުންނާއި ޓެކްނިކަލް ލެވަލްގައި ވެސް މަޝްވަރާ ކުރެވުނު. އަދި އޭގެއިތުރުން މި ޕޮލިސީ ލެވަލްގެ އެންޑޯސްމަންޓު ވެސް އަޅުގަނޑުމެން ހޯދިން ހަމަ ވަކި ސެކްޓަރުތައް ވަކި ވަކިން. އެހެންވީމާ، އެ ގޮތުން މި ޕްލޭންގައި މިހާރު ހުންނާނީ ސިޔާސަތުތައް ކަނޑައަޅާފައި އެ ސިޔާސަތުތައް ހިންގަން ރާވާފައި އޮތް ތާރީޚުތަކާއި ކޮންބައެއްތޯ މި ސިޔާސަތުތައް ހިންގުމުގައި ބައިވެރި ވާނީ. އެ ގޮތުން ލީޑު އެޖެންސީ އާއި އެހެނިހެން ސްޓޭކް ހޯލްޑަރސް އެޖެންސީސް ވެސް ހުންނާނެ އެހެން ކަނޑައެޅިފައި. ދެން އެ ގޮތުން އަޅުގަނޑުމެން އާ ސްޓްރެޓެޖީ އެކްޝަން ޕްލޭން ތައްޔާރުކުރުމަށް ފަހު ދެން ބޮޑަށް މި ދިޔައީ އޭގެ ކޮސްޓިންގނަކަށް ދެވޭނީ ކިހިނެއްތޯ، ދެން އެކަންތައް އަޅުގަނޑުމެން ބެލިއިރު އެއީ ވަރަށް ބޮޑު ޚަރަދެއް ހިނގާ ކަމެއް. އަދި ވަރަށް ގިނަ ވަގުތުތަކެއް ދާ ކަމަކަށް ވާތީ މި ވަގުތުން ވަގުތަށް އަޅުގަނޑުމެން އޭގެ ކޮސްޓިންގ އަކަށް ނުގޮސް، އިންޕްލިމެންޓު ކުރަން ވާ އެކިއެކި ސްޓެޓެޖީސްތައް އިންޕްލިމެންޓު ކުރާއިރު އޭގެ ކޮސްޓިންގއަކާ އެއްކޮށް އޮންނަ ގޮތަށް. އެހެންވީމާ، އެ ގޮތުން ނޭޝަނަލް ޕްލޭނިންގ ކައުންސިލުން މި ސްޓްރެޓެޖިކް އެކްޝަން ޕްލޭނުގައި ވާ ސިޔާސަތުތައް ތަންފީޛުކުރުމަށް ހިންގާނެ މަޝްރޫޢުތައް ކަނޑައަޅާއިރު ނުވަތަ މަޝްރޫޢުތަކަށް ތަރުތީބުން އެންޑޯސްމަންޓެއް ދޭއިރު މި ކިހިނެއްތޯ ހިންގަން އިންޕްލިމަންޓު ކުރަން ރާވާފައި އޮތީ. މި މަޢުލޫމާތުތައް އަޅުގަނޑުމެންނަށް އެބަ ލިބޭ ނެޝަނަލް ޕްލޭން ކައުންސިލު މެދުވެރިކޮށް. ދެން އެ މަޝްރޫޢެއް ހިނގަމުން ދާ އިރު މީގެ މޮނިޓަރިން ފްރޭމް ވާރކަކީ ވަރަށް މުހިއްމު އެއްޗެއް. އެހެންވީމާ، އެ ގޮތުން މަޝްރޫޢުތައް އިންޕްލިމެންޓު ކުރަމުން ދާ އިރު ކިހިނެއްތޯ ކިހާ އުސްމިނެއްގަތޯ މި މަޝްރޫޢުތައް އިންޕްލިމެންޓު ކުރެވެމުން ދަނީ. އެއްވެސް މައްސަލައަކާ ހުރެ އެއްވެސް މަޝްރޫޢެއް މަޑުޖެހިފައި އެބަ އޮތްތޯ. މި މަޢުލޫމާތުތައް އަޅުގަނޑުމެންނަށް އެބަ ލިބޭ މޮނިޓަރިންގ ސިސްޓަމުގެ ތެރެއިން. އެއީ ޢާއްމުކޮށް މަޝްރޫޢެއް ހިނގަމުން ދާ އިރު އެ ސެކްޓަރަކުން އަޅުގަނޑުމެންނަށް ލިބޭ މަޢުލޫމާތެއްގެ މައްޗަށް ބިނާކޮށް އަޅުގަނޑުމެން މި މޮނިޓަރިން ރިޕޯޓު އަޅުގަނޑުމެން އެބަ ތައްޔާރުކުރަން ކުއަރޓަރަކަށް ކޮންމެ އަހަރެއްގެ ވެސް. އެހެންވީމާ، އެ ހުރިހާ މަޢުލޫމާތުތައް އަޅުގަނޑުމެން ޢާއްމުކޮށްފައި ހުންނާނެ އަޅުގަނޑުމެންގެ ވެބްސައިޓުގައި. މިއީ ދެން ޖުމްލަ ގޮތެއްގައި އަޅުގަނޑުމެން މި މަޝްރޫޢުތަކާ ބެހޭ ގޮތުން ދަންނަވާލަން އޮތް އެއްޗަކީ ވަރަށް ކުރުކޮށް. ޝުކުރިއްޔާ.
ރިޔާސަތުން ވާހަކަދެއްކެވުން:

މިހާރު ހުރިހާ ބޭފުޅުންނަށް ވެސް ޑިޕާރޓްމަންޓު އޮފް ނެޝަނަލް ޕްލޭނިންގ އިން ގެނެސް ދެއްވި ޕްރެޒެންޓޭޝަންގެ ފޮޓޯ ކޮޕީ އެއް ލިބިވަޑައިގެންފައި ވާނެ. އަދި ޕްރެޒެންޓޭޝަން ވެސް މިހާރު އަޅުގަނޑުމެންނަށް ބަލައިލެވޭނެ. އެހެންވީމާ، ދެންމެ ޢިމާދު އަޅުގަނޑު ހިތުން އެ ފާހަގަކުރި ނުކުތާތައް ކަންނޭނގެ އެ ނޯޓު ކޮށްލެއްވީ. ވަރަށް ކުރު ގޮތަކަށް ޕްރެޒެންޓޭޝަން ތެރެއިން ކުރިއަށް ގެންގޮސް ދެވުނު ދެއްތޯ. 
(ވަގުތުކޮޅަކަށްފަހު)
ޑިޕާރޓްމަންޓު އޮފް ނެޝަނަލް ޕްލޭނިންގެ އެސިސްޓެންޓު އެގްޒެކެޓިވް ޑިރެކްޓަރ މުޙައްމަދު ޢިމާދު ވާހަކަދެއްކެވުން:
އާދެ، މައިގަނޑު ގޮތެއްގައި ކީއްވެގެންތޯ އަޅުގަނޑުމެން ޕްލޭންކުރަންވެގެން ބޭނުން ވަނީ. ދެން އަޅުގަނޑުމެން މީގެ ތަފްސީލަކަށް އަޅުގަނޑު ނުދާނަން އެ ވަރަށް ވަގުތު ވެސް ކުޑަހެން އަޅުގަނޑަށް ހީވަނީ. އެހެންވީމާ، ވަރަށް ބްރީފްކޮށް ހަމަ ޕްލޭންކުރަންޖެހެނީ އަޅުގަނޑުމެންގެ މި ހުންނަނީ ވަރަށް މަދު ވަސީލަތްތަކެއް. އެހެންވީމާ، އެ ވަސީލަތްތައް އެންމެ ދެމެހެއްޓެނިވި ގޮތެއްގައި ބޭނުންކުރުން މީގެ މައިގަނޑު ބޭނުމަކީ. އެ ބޭނުން ކުރުމުގައި އަޅުގަނޑުމެންގެ އިޖުތިމާޢީ އަދި އިކޮނޮމިކްސް ސޯޝަލް ދި އެންވަރމެންޓަލް ރެސްޕޮންސިބިލިޓީ އެއް އެބަ އޮވޭ. އެހެންވީމާ، އެންމެ ބޭނުންވާ ދިމަދިމާލަށް ވަސީލަތްތައް ގެންދިއުން މީގެ ޕްލޭންކުރުމުގެ ބޭނުމަކީ. ދެން ކީއްވެގެންތޯ އެހެންވީމާ، ކުރީގައި ވެސް އަޅުގަނޑު ދެންނެވިހެން ވަރަށް ލިމިޓެޑް ރިސޯސަސްތަކެއް މި އޮންނަނީ. އެހެންވީމާ، އޭގެތެރޭގައި އަޅުގަނޑުމެން އިސްކަންދޭންޖެހޭ ތަރުތީބުތަކެއް އެބަ ކަނޑައަޅަންޖެހޭ. އެހެންވީމާ، ރިސޯސް ރަނގަޅަށް އެލޮކޭޓްކުރުމާއި އެ ސަސްޓެއިނަބަލް ގޮތަކަށް އެ ރިސޯސަސްތައް ޔޫސްކުރުން. އަދި ހަމަހަމަ ގޮތެއްގައި ރިސޯސްތައް ލިބެންވާ ފަރާތްތަކަށް ލިބުން ވެސް އެއީ ވަރަށް މުހިއްމު ކަމެއް. ޚާއްޞަކޮށް ކުދިކުދި ރަށްތައް ވެސް އަދި ބޮޑެތި ރަށްތައް ވެސް އެބަހުރޭ ރާއްޖޭގައި. އެހެންވީމާ، އެ ހަމަހަމަ އުސޫލަކުން އެ ރިސޯސްތައް އެލޮކޭޓުކުރުން މި ކަންތައް ކުރުން. ދެން ބޮޑަށް ކޯޑިނޭޝަން މީ ވަރަށް މުހިއްމު ކަމެއް. ވަރަށް ގިނަ ސެކްޓަރސްތަކެއް އެއްބައިވެގެން ރާއްޖޭގެ ތަރައްޤީގެ ކަންތައް މި ހިންގަނީ. އެހެންވީމާ، އެ ގޮތުން ބަލާއިރު ކޯޑިނޭޝަން ވަރަށް މުހިއްމު ކަމެއް ކަމަށް އަޅުގަނޑު. ދެން މި އޮތީ މައިގަނޑު ގޮތެއްގައި ނޭޝަނަލް ޑިވޮލޮޕްމެންޓު ޕްލޭނިންގ އަށް އިންޕުޓް ލިބޭ މައިގަނޑު 3 އޭރިޔާ އެއް ކަމަށް އަޅުގަނޑުމެން ފާހަގަކޮށްފައި މި އޮތީ. އެހެންވީމާ، ކުރީގައި ވެސް އަޅުގަނޑު ދެންނެވިހެން ސްޓްރެޓެޖިކް އެކްޝަން ޕްލޭން ފޯމިއުލޭޓު ވެގެން މި ދިޔައީ މެނިފެސްޓޯ އިން. އެހެންވީމާ، މެނިފެސްޓޯ އޮޕަރޭޝަނަލް ޕްލޭނަކަށް ބަދަލުވެގެން ދެން ކެބިނެޓުގެ މި އޮންނަނީ ޑިފައިނިންގ ޕޮލިސީސްތައް. އެހެންވީމާ، ކެބިނެޓްގެ ޕޮލިސީސްތަކާއި ނޭޝަނަލް ޕްލޭނިންގ ކައުންސިލުން މި ނިންމަވާ ނިންމެވުންތައް ޚާއްޞަކޮށް އެއީ މަޝްރޫޢުތައް އައިޑެންޓިފައި ކުރުމާއި އެ ޕްރައިޓީސްތައް ކަނޑައެޅުމާއި އެ އެޕްރޫވުކުރުމާއި އަދި މަޝްރޫޢުތައް ކުރިޔަށް ގެންދިއުމުގައި ގައިޑެންސް ދެއްވުން. ދެން މިތާ މި އޮތީ ދެން އަޅުގަނޑުމެންނަށް ނޭޝަނަލް ޕްލޭނިންގ ކައުންސިލުގައި މަޝްރޫއެއް ލިބުނީމަ އެ ޕްރޮސެސް ދާ ގޮތް މައިގަނޑު ގޮތެއްގައި. އޭގެތެރޭގައި އަޅުގަނޑުމެން ސެކްޓަރކޮށް މަޝްރޫޢެއް ލިބުނީމަ އޭތި ސަމަރައިޒްކޮށްފައި މި ކަމާ ބެހޭ ފަރާތްތަކާއި މަޝްވަރާ ޓެކްނިކަލް ލެވެލްގައި މަޝްވަރާކޮށްފައި ދެން އެ ހުރިހާ މަޝްވަރާތަކަކާ އެކު ބައެއް ކަހަލަ ރެކޮމެންޑޭޝަންތަކާ އެކު މި ގެންދަނީ ނޭޝަނަލް ޕްލޭނިންގ ކައުންސިލަށް. ދެން ކައުންސިލުން ނިންމަވާނީ މައިގަނޑު ގޮތެއްގައި އެއީ ކުރިޔަށް ގެންދަންވީ މަޝްރޫޢެއްތޯ ނުވަތަ އޭގެ ޕްރައިވެޓީ އޮތީ ކިހިނެއްތޯ. އެއަށް ފަންޑިންގ ސޯސް ހުރީ ކިހިނެއްތޯ މިހުރިހާ ކަންތައް ބައްލަވާފައި އަދި އޭގެއިތުރުން 5 ވަޢުދު މި 5 ވަޢުދާ ރިލޭޓު ވަނީ ކިހާވަރަކަށްތޯ. މިކަހަލަ ވަރަށް ގިނަ ޓެކްސްތަކެއް ހުރޭ ނޭޝަނަލް ޕްލޭން ކައުންސިލްގައި. އެހެންވީމާ، އެ ގޮތުން މިހާތަނަށް 356 ޕްރޮޖެކްޓު މިހާރު ކައުންސިލުގައި މިއޮތީ މަޝްވަރާކުރެވިފައި. އެއި މިއަދާ ހަމައަށް. ދެން 11 މަޝްރޫޢެއް އަޅުގަނޑުމެންނަށް އެކިއެކި ސަބަބުތަކ ާހުރެ ކައުންސިލަށް ނުގެންދެވިގެން މި އުޅެނީ. އެދެން ބައެއް ފަހަރު މަޢުލޫމާތު ވެސް މަދުވޭ. ބައެއް ފަހަރު އަދި އެހެން އިޝޫޒްތައް ވެސް ހުރޭ. ދެން ޑީއެންޓީއިން އަޅުގަނޑުމެން އެބަ ބަލަހައްޓަން މޮނިޓަރިންގ ސިސްޓަމެއް. އެއީ ހަމަ ނޭޝަނަލް ޕްލޭނިންގ ކައުންސިލަށް އެހީތެރިވުމުގެ ގޮތުން. އަޅުގަނޑަށް ލިބޭ މަޝްރޫޢުތަކާއި މަޝްރޫޢުތައް ކުރިޔަށް ދާ މިންވަރާއި ކިހިނެއްތޯ ޕްރޮގްރެސް އުޅެނީ. އެހެންވީމާ، އެ ގޮތުން އަޅުގަނޑުމެން ހަމަ ސެކްޓަރސްތަކަށް ލިޔެގެން ސެކްޓަރސްތަކުން މައުލޫމާތު ހޯދައިގެން ހަމަ އޭގެ އެއްޗިހިތައް އަޅުގަނޑުމެން އަތުގައި ތަފްސީލުތައް ހުންނާނެ. ދެން މިއަދުގެ މި ޕްރެޒެންޓޭޝަނަކީ އަޅުގަނޑުމެން ނުގެންނަން ތަފްސީލުތަކެއް. ދެން މިހާރު 48 މީޓިންގ އަޅުގަނޑުމެންނަށް ބޭއްވުނު. އެއީ މިދިޔަ އަހަރު 34. ދެން ހަމައެކަނި މަޝްރޫޢެއް ނޫން މި ހުށަހެޅެނީ. އޭގެތެރޭގައި އިޝޫ ޕޭޕަރެއް ވެސް ހުށަހެޅިދާނެ.  އެ ގޮތަށް ޕްރޮގްރާމެއްގެ ތަފްސީލު ވެސް ހިންގަން ބޭނުންވާ ޕްރޮގްރާމެއް ވެސް ހުށަހެޅިދާނެ. ދެން ހަމަ ކޮންމެ ދިމާލަކުން ވެސް މަޝްރޫޢެއް ހުށަހެޅިދާނެ. އެއީ ހަމަ ބޭރުގެ ފަރާތްތަކުން ވެސް ހުށަހެޅިދާނެ. ނުވަތަ އަތޮޅަކުން ވެސް ނުވަތަ ޕްރިވިންސަކުން ވެސް ހުށަހެޅިދާނެ. ދެން އެ ގޮތުން އަޅުގަނޑުމެންނަށް ލިބޭ ސީދާ ބޭރުގެ ފަރާތްތަކުން ރާއްޖޭގައި ހިންގަން ބޭނުންވާ ޕްރައިވެޓް ސެކްޓަރ އިންވެސްޓްމެންޓުތަކުގެ ޕްރޮޕޯސަލްތައް ވެސް ލިބޭ. ދެން އެ ޕްރޮޕޯސަލްތައް ޑީއެންޕީ ސެކެޓްރިއޭޓުން ބަލާފައި އެ ސެކެޓްރިއޭޓުން ކައުންސިލަށް ހުށަހަޅާނީ. ދެން މި އޮތީ މި ކައުންސިލުގެ މައިގަނޑު މެންޑޭޓު. ދެން އަޅުގަނޑު މީގެ އިތުރު ތަފްސީލަކަށް ނުދާނަން. އާދެ، މި ކައުންސިލުގައި ހިމެނޭ މެންބަރުން. ދެން  8 މެންބަރުން މި ހިމެނެނީ. ޗެއަރ އަކީ ރައީސުލްޖުމްހޫރިއްޔާ. ދެން އޭގެއިތުރުން މިނިސްޓަރ އޮފް ފައިނޭންސް، ދެން މިނިސްޓަރ އޮފް ހައުސިންގ، މިނިސްޓަރ އޮފް އިކޮނޮމިކް ޑިވޮލޮޕްމެންޓު، ދެން މުޙައްމަދު ޝަފީޤު އެއީ އަމިއްލަ ފަރާތްތަކުން. ދެން ޝަހީދާ އާދަމް އެ ވެސް ހައުސިންގ މިނިސްޓްރީން. ދެން އޭގެއިތުރުން ސޯޝަލް ސެކްޓަރ ރެޕްރެޒެންޓޭޓިވުގެ ގޮތުގައި މުޙައްމަދު ކަލީމް އަދި ސިވިލް ސޮސައިޓީ ރެޕްރެޒެންޓޭޓިވެއްގެ ގޮތުގައި ޑޮކްޓަރ ރަޝީދު އަޙުމަދު ދީދީ. ދެން މީގެއިތުރުން ރިސޯސް ބޭފުޅުންގެ ގޮތުގައި ކައުންސިލުގެ ހިމެނިވަޑައިގަންނަވާ ޑޮކްޓަރ ޙުސައިން ނިޔާޒު އެއީ މިނިސްޓްރީ އޮފް ފޮރިން އެފެއަރޒުން. އަދި އޯޓަރ ނެއިޓެއްގެ ގޮތުގައި އެއީ ފައިނޭންސް މިނިސްޓަރ. އާދެ، ދެން އަޅުގަނޑު ކުރިންވެސް ދެންނެވިހެން ސްޓެޖިކް އެކްޝަން ޕްލޭން މިއީ އެންމެ މުހިއްމު ޕްލޭނިން ޑޮކިއުމެންޓު. ދެން މި ޑޮކިއުމެންޓުގައި މި އޮތީ 2009 އިން 2013 އަށް ސަރުކާރުން ރާވާފައި ހިންގަން ކަނޑައަޅާފައިވާ ސިޔާސަތުތައް މައިގަނޑު ގޮތެއްގައި. ދެން މި ސިޔާސަތުގެ ދަށުން މީގައި ބޭނުން މިވަނީ ރިޒަލްޓު ބޭސްޑު އެކްޝަން ޕްލޭނެއް މި ތައްޔާރު ކުރެވިފައި މި އޮތީ. އޭގައި ވަރަށް ކްލިއަރ ޓާރގެޓްސްތަކެއް ކަނޑައެޅިފައި އެބަހުރި. ދެން މީންސް އޮފް އިމްޕްލިމެންޓޭޝަނާއި އަދި ޕްރޮގްރެސް މޮނިޓަރ ކުރާނެ ގޮތްތަކެއް އެބަ ހުރި. ދެން މި ގޮތުން ކޮންމެ އެކްޓިވިޓީ އެއް އެކްޓިވިޓީ އެއ ނޫން ކޮންމެ ޕޮލިސީ އެއް ދެން މި ޕޮލިސީ އެއް ހިންގަން ފަށާ ތާރީޚާއި ނިމޭނެ ތާރީޚާ އޭގައި ހިމެނޭ މައިގަނޑު ސްޓޭކްހޯލަޑަރުންނާއި އޭގެ ލީގަލް އޭޖެންސީ އާ މިހުރިހާ އެއްޗެހިތައް އަޅުގަނޑުމެން މި އޮތީ ކަނޑައެޅިފައި. ދެން ކުރީގައި ވެސް އަޅުގަނޑު ދެންނެވިހެން މެނިފެސްޓޯ އިން އެކްޝަން ޕްލޭނެއް ތައްޔާރުކުރަން ޑީ.އެން.ސީން ނިންމެވީ 11 މެއި 2009ގައި. ދެން މި ކަމުގައި ޓެކްނިކަލް އެސިސްޓެންޓު ދެއްވާފައި މި ވަނީ ޔޫއެންޑީޕީން. ދެން މި މަސައްކަތް އަޅުގަނޑުމެންނަށް ނިންމާލެވުނީ ވެލިޑޭޝަން ވޯރކްޝޮޕެއް 3 ވޯރކްޝޮޕެއް އަޅުގަނޑުމެން ހިންގީ. އެއީ މައިގަނޑު 3 ޓީނެޓިކް އޭރިޔާގެ ގޮތުގައި ބަހާލައިގެން. އެއް އޭރިޔާއަކީ ގަވަރނެންސް. އަނެއް އޭރިޔާއަކީ ސޯޝަލް. އަނެއް އޭރިޔާއަކީ އިކޮނޮމިކް. އެހެންވީމާ، 3 ދުވަސް މަތިން މިހުރިހާ ސެކްޓަރސްތައް ރިޕްރެޒެންޓު ވާ ހުރިހާ ބޭފުޅުން ތިއްބަވައިގެން މުޅި ޕްލޭން ބައްލަވާފައި އެ ޕްލޭނެއް އެ އޮތީ އެންޑޯސްމެންޓު ދެއްވާފައި. ދެން ޕްލޭން ލޯންޗުކޮށް ދެއްވާފައި މި އޮތީ 11 ނޮވެމްބަރ 2009ގައި. ދެން ސެޓްރެޓެޖިކް ޕްލޭނެއްގެ މައިގަނޑު ބޭނުން ދެން މި އޮތީ އަޅުގަނޑުމެން ފާހަގަކޮށްފައި މި އޮތީ. ޚާއްޞަކޮށް އެ ގޯލްސް އެންޑު އޮބްޖެކްޓިވް އިންކޯޕަރޭޓުކޮށްފައި 2009 އިން 2013 އަށް ހިންގާނެ ސިޔާސަތުތައް. ދެން އެކްޝަންސްތަކެއް ކޮންމެ މިނިސްޓްރީއަކުން އެ ސިޔާސަތުތައް ތަންފީޛުކުރުމަށް ބޭނުންވާނެ އެކްޝަންތަކެއް ޚާއްސަކޮށް މި އޮންނަނީ. ދެން އެކަމަކު އަޅުގަނޑުމެން މި އެކްޝަން ޕްލޭންގައި އެކްޝަން ލެވެލަކަށް ނުއެއް ދެވޭ. އެއީ ހަމަ މި އޮންނަނީ ވަރަށް ބްރޯޑްކޮށް މި އޮންނަނީ. އެއީ ދެން އެޑްރެސް ސެކްޝަންސް އެޓް ރިކުއަރ ކޯޑިނޭޝަން ފްރޮމް މަލްޓިޕުލް މިނިސްޓްރީސް. އެހެންވީމާ، މީގެ ވަކި ސިޔާސަތެއް ހިންގެން އެބަ ބޭނުންވޭ، އެތައް ބައިވަރު އެޖެންސީސްތަކެއް. ސްޓޭކް ހޯލްޑަރސް. އެހެންވީމާ، އެ މީހުންގެ ކޯޑިނޭޝަނާ އެ ބައިތައް އެބަ ހިމެނޭ. ދެން ރިޒަލްޓު ބޭސްޑު ޕްލޭނިންގ ފްރޭމް ވޯރކެއް. ދެން ބޮޑަށް މިހާރު އަޅުގަނޑުމެން ދަތުރު މި ކުރަނީ މެނޭޖިންގ ފޯރ ޑިވޮލޮޕްމެންޓު ރިޒަލްޓްސް މި ޝިޢާރާ ދިމާލަށް. ދާއިރު މިހާރު ބޮޑަށް މި ބެލެވެނީ ޚާއްޞަ ވަކި ކަންތައްތަކަކަށް. އެއީ މިސާލަކަށް ހެލްތު ސެންޓަރެއް އެޅުންތޯ އެއަށް ވުރެ ބޮޑަށް އަޅުގަނޑުމެން ބޮޑަށް ފޯކަސް މި ކުރަނީ. ދެން އެސްއައިޕީއަކީ ވަރަށް ބޮޑަަށް ބަޖެޓާ ވެސް ގުޅިފައި އޮންނަ އެއްޗެއް. ކުރީގައި މި އޮންނަނީ ހަމަ ސީދާ ވަކި ސަރުކާރު އޮފީސްތަކުން ހުށަހެޅީމަ ހަމަ ސީދާ ހުށަހަޅާ އެއްޗެއް ބަޖެޓަށް ދާ ގޮތަށް. އެކަމަކު އޭގެ ބޮޑަށް ބަދަލުގައި އެސްއައިޕީން މިހާރު މި އޮތީ 5 އަހަރަށް ތައްޔާރުކުރެވުނީމަ 5 އަހަރުގައި ކުރާނެ ކަންތައްތަކެއް އެބަ އިނގޭ. އެހެންވީމަ ބަޖެޓު ކުރިން އޮތީ 3 އަހަރަށް ނުވަތަ 5 އަހަރާ ހަމައަށް ވެސް އަޅުގަނޑުމެންނަށް ބަހާލެވޭނެ. އެންމެ ފަހު ކަމަކަށް މި އޮންނަނީ ކޮމްޕްރިހެންސިވް ޕްލޭނިންގ ވިޝަން ފޯރ ރިސޯސް މޮބިލައިޒޭޝަން. ދެން ކުރިން ވެސް އަޅުގަނޑު ދެންނެވިހެން ވަރަށް މަދު ރިސޯސްތަކެއް އަޅުގަނޑުމެން މި އޮންނަނީ. އެހެންވީމަ އެ ރިސޯސްތައް އެންމެ ރަގަޅު ގޮތުގައި ބޭނުންކުރުން. ދެން މި އޮތީ އެކްޝަން ޕްލޭންގައި ހިމެނޭ މައިގަނޑު 5 ކީޕްލެޖު އަދި 28 ސެކްޓަރު. އެއީ ހަމަ މެނިފެސްޓޯ ތައްޔާރުވެފައި  އޮތް ގޮތް. އެހެންވީމާ، އެ ގޮތަށް އަޅުގަނޑުމެން މި އޮތީ ހަމަ ވަން ޓު ވަން މެޗިން އެއް ހަދާފައި، އެސްއައިޕީ ތައްޔާރުކުރެވިފައި. ދެން ކޮންމެ ސެކްޓަރއެއްގެ އެސްއައިޕީގައި އޮންނާނެ ބެކްގުރައުންޑަކާއި ކޮންސްޓްރެންޓްސް އަކާއި އޭގެ ގޯލްސް އޮބްޖެކްޓިވްސް ދެން ކީ ޕޮލިސީސް އިންސިޓިއުޝަނަލް އެންޑު ލީގަލް ފްރޭމް ވޯރކް، ސްޓޭކްހޯލްޑަރސް އަދި ކްރޮސްކަޓިންގ އިޝޫސް. ދެން އަޅުގަނޑުމެން އެބަ އިން މެނިފެސްޓޯގެ އެސް.އައި.ޕީގެ ކޮޕީ އެއް ވެސް މި ކޮޅުގައި ބާއްވާފައި، ފުދޭވަރެއްގެ ބޮޑު ޑޮކިއުމެންޓެއް. ދެން އޭގެއިތުރުން އެސް.އައި.ޕީގައި ހިމެނެނީ  ކީ އިންޓަރވެންޝަން ތަކެއް. ޕޮލިސީސްތައް އެގްޒެކިއުޓު ކުރަން ބޭނުންވާ އިންޓަރވެންޝަންތަކެއް. މިސާލަކަށް އަޅުގަނޑުމެން މިއޮތީ އޭގެ އެގްޒާމްޕަލެއް ދައްކާލާފައި. މިސާލަކަށް އިކޮނޮމިކް ޑިވޮލޮޕްމެންޓު އޭގެ އެސްއެމްއީސްތައް ކިހިނެއްތޯ ސްމޯލް އެންޑް މީޑިއަމް އެންޓަރޕްރައިސަސް އެއީ އެ ބޭފުޅުންގެ އެއް ޕޮލިސީ. އެހެންވީމާ، އެ ޕޮލިސީގެ ދަށުން މިސާލަކަށް 2009ގައި ކުރާނެ ކަންތައްތައް 2010 ގައި 2011 އަދި 2013 އާ ހަމައަށް. ދެން އޭގެއިތުރުން އިމްޕްލިމެންޓިން އޭޖެންސީސްތައް ކޮންކޮން ބައެއްތޯ އެއިން ކޮންމެ ޕޮލިސީ އެއް ހިންގުމުގައި ނުވަތަ އިމްޕްލިމެންޓު ކުރުމުގައި ދާނީ. ދެން މީގައި އެބަ އުޅޭ ވަރަށް ގިނަ މަލްޓިޕުލް ސްޓޭކްހޯލްޑަރސް. އެހެންވީމާ، އޭގެ މާނައަކީ އެތައް ބައިވަރު ބަޔަކު ވެގެން މި ޕޮލިސީ މި އިމްޕްލިމެންޓު ކުރަނީ. އެހެންވީމާ، މި ކޯޑިނޭޝަން މެކޭނިޒަމް އަދި މޮނިޓްރިންގ ފްރޭމް ވޯރކް މި ވަރަށް ވަރުގަދަ ވާން އެބަ ޖެހޭ ކަމަށް އަޅުގަނޑުމެން ފާހަގަކުރަން. ދެން ހަމަ ހަމަ 5 ކީ ޕްލެޖަސް. ދެން އޭގެތެރޭގައި ގުޑް ގަވަރަނަންސް ތެރޭގައި ހިމެނެނީ މިސާލަކަށް ޑިމޮކްރެޓިކް ގަވަރނަންސް ، ރޫލް އޮފް ލޯ އެންޑު ޖަސްޓިސް ދެން މި ގޮތަށް. މިގޮތަށް ސޯޝަލް ޖަސްޓިސް މި ގޮތަށް. ތަފްސީލަކަށް އަޅުގަނޑުމެން ނުދާނަން. ކްރޮސް ކަޓިންގ އިޝޫސް ތެރޭގައި ހަމަ ހިއުމަން ރައިޓްސް އާއި ޖެންޑަރ އާއި އެންވަޔަރމަންޓު، އޭގެތެރޭގައި ޑިޒަސްޓަރ ރިސްކު މެނޭޖްމެންޓު، ކްލައިމެޓު ޗޭންޖު. ކާރބަން ނިއުޓްރަލިޓީ  ދެން ޕްރައިވެޓައިޒޭޝަން، ޑީސެންޓްރަލައިޒޭޝަން އެންޑު ސޯޝަލް ޕްރޮޓެކްޝަން. މިއީ ދެން ސްޓްރެޓެޖިކް އެކްޝަން ޕްލޭން ތައްޔާރުވުމާ ގުޅިގެން ދެން ކުރިޔަށް އޮތް ތަނުގައި އަދި އަޅުގަނޑުމެން ކުރަންޖެހޭ ކަންތައްތަކެއް ކަމަށް ފާހަގަކުރެވޭ ކަންތައްތައް. އެހެންވީމާ، އެ ގޮތުން ޕްލޭން އިމްޕްލިމެންޓު ކުރުމާއި އަދި ޕްލޭނަކީ ކިހާ މުހިއްމު އެއްޗެއްކަން ސަރުކާރުގެ އެކިއެކި ދާއިރާތަކުގައި  އޭގެ އެވެއަރނަސް އިތުރުކުރުމާ މި ބައިތައް އެބަ ހިގަންޖެހޭ. އަދިވެސް އަޅުގަނޑުމެންނަށް ވަރަށް ގިނަ ތަންތަނުން އެބަ އަޑުއިވޭ އެސްއައިޕީ އެއް އެބ ައޮތްތޯ ނުވަތަ އޭގައި ހުރީ ކޯއްޗެއްކަން ނޭނގޭ ކިތަންމެ ބަޔަކު އެބަ އުޅޭ. އެހެންވީމާ، މީގެ އެވެއަރނަސް އިތުރުކުރުމާއި ކުރިޔަށް އޮތްތަނުގައި ރާވާ ހުރިހާ މަޝްރޫޢެއް ހަމަ ޕޮލިސީސްތަކާ ގުޅުވައިގެން ރޭވުން އޭގެ މުހިއްމުކަން. ދެން މި އޮންނަނީ ޑިވޮލޮޕް ޑީޓެލް އެކްޓިވިޓީސް. ދެން ކުރީގައި އަޅުގަނޑުމެން ދައްކާލިހެން މީގައި މި އޮންނަނީ ހަމަ ބްރޯޑް ޕޮލިސީސްތަކެއް. އެހެންވީމާ، އެއިން ކޮންމެ ޕޮލިސީސް އެއްގެ ދަށުން އަދި އެބަ އަންނަންޖެހޭ ޑީޓެއިލް އެކްޓިވިޓީސްތައް. އެހެންވީމާ، އެއިން ކޮންމެ އެކްޓިވިޓީސް އެބަ ވާންޖެހޭ ކޮސްޓު ކުރެވޭ އެއްޗަކަށް. ދެން ޑިވެލޮޕިންގ އިންޑިކޭޓަރސް އެއީ މި މޮނިޓްރިންގ ފްރޭމް ވޯރކަށް. އެހެންވީމާ، ކޮންމެ އޭރިޔާއަކުން އިންޑިކޭޓާރސްތަކެއް އައިޑެންޓިފައި ކޮށްފައި އެއަށް ޓާރގެޓުތަކެއް ކަނޑައަޅާފައި ދެން އިންޓަރވެންޝަނާ އެހެން ގޮސް މިއީ ހަމަ ބޮޑަށް މޮނިޓްރިންގ ފްރޭމް ވޯރކަށް ބޭނުންވާ މަޢުލޫމާތު. މިހާރު ވެސް އެންމެ ބޮޑު އެއް ދައްޗަަކަށް މި އޮންނަނީ މަޢުލޫމާތު އަޅުގަނޑުމެންނަށް ނުލިބުން. ޚާއްޞަކޮށް ޕްރޮޖެކްޓު މޮނިޓްރިންގައި ވެސް ވަރަށް ގިނަ ފަހަރު ވަރަށް ލަހުން މަޢުލޫމާތު ލިބެނީ. ނުވަތަ ނުލިބުން ވެސް ނުލިބޭ ތަންތަން ވެސް ހުރޭ. ދެން ކޮސްޓިންގ އޮފް އެސްއައިޕީ. މިއީ އެންމެ ބޮޑު އެއް ކަންތައް. މުޅި އެކްޝަން ޕްލޭން ކޮސްޓުކުރުން. އެހެންވީމާ، މިއީ ވަރަށް ބޮޑު ޗެލެންޖެއް ކަމަށް އަޅުގަނޑުމެން ފާހަގަކުރަން. ދެން ހަމަ އެއާއެކު ކޮސްޓުކުރުމާ އެކު މީތި  ބަޖެޓާ ގުޅުވުން. ދެން އެންމެ މުހިއްމު ކަމެއްގެ ގޮތުގައި އަޅުގަނޑު ފާހަގަކުރަން ރިވިއު. މިސާލަކަށް ޓަރމް ރިވިއު ވަރަށް ބޮޑު ޕްލޭނެއް މި އޮތީ. އެހެންވީމާ، ޕްލޭން ކިހާވަރަކަށްތޯ އިމްޕްލިމެންޓު ވީ، މީގެ ނަތީޖާއަކީ ކޮބައިތޯ. މިކަމަށް ސްޕެންޑުކުރެވުނު ފައިސާއަކީ އެކަށީގެންވާ ގޮތަކަށް ސްޕެންޑުކުރެވުނު އެއްޗެއްތޯ. މީގެ އައުޓުކަމްސް އަކީ ކޮބައިތޯ. އެހެންވީމާ، މިޑް ޓަރމް ރިވިއު އަކީ ވަރަށް މުހިއްމު އެއްޗެއް. ދެން އެސްއައިޕީ ފޯމިއުލޭޓުކުރުމާ ގުޅިގެން ކުރީގައި އަޅުގަނޑު ދެންނެވިހެން އޭގެ ވަރަށް މުހިއްމު ބައެއް ކޮސްޓިންގ. އެހެންވީމާ، ޑޯނަރ ކޮންފަރެންސް 2010 އަށް މައިގަނޑު 5 އޭރިޔާ އެއް. އެ ދެން ސަރުކާރުން ޕްރައިވެޓައިޒު ކޮށްގެން އިސްކަން ދިން 5 އޭރިޔާ. އެހެންވީމާ، މި 5 އޭރިޔާ މިހާރު ވަނީ އެއްކޮށް ކޮސްޓު ކުރެވިފައި. އެ ހަމަ އެކްޓިވިޓީ ލެވެލަށް. އެހެންވީމާ، އެ ގޮތުން ޓޯޓަލް 448 މިލިއަން ޑޮލަރސް ކަމަށް އެ 5 އޭރިޔާ އަޅުގަނޑުމެންނަށް ކޮސްޓު ކުރެވިފައި މި އޮތީ. ދެން މިއަށް ޕްލެޖުކުރެވިފައި މި އޮތީ 313 މިލިއަން ކަމަށް ޑޯނަރ ކޮންފަރެންސްގައި ވެސް ވަނީ އިޢުލާން ކުރެވިފައި. ދެން މިއީ ޕްލޭނިންގ އާއި ގުޅޭ ގޮތުން ހުރި ކީ ޕޮލިސީސް ޑޮކިއުމެންޓްސްތައް. އޭގެތެރޭގައި 2020، އެސްއައިޕީ އާއި އެމްޑީޓީސް ޕޮޕިއުލޭޝަން ޕޮލިސީ އޮފް މޯލްޑިވްސް މިއީ ހަމަ އިތުރު ރެފަރެންސް ޑޮކިއުމެންޓުތައް ޕްލޭނިން އާ ގުޅޭ. ކުރީގައި ވެސް ދެން އަޅުގަނޑު ދެންނެވިހެން ޗެލެންޖަރސް ތެރޭގައި އެސްއައިޕީގެ އެވެއަރނަސް ވަރަށް ކުޑަ. ޚާއްޞަކޮށް އޮފީސްތަކުގެ ތެރޭގައި. އެހެންވީމާ، އެބައި އިތުރުކުރުން ވަރަށް މުހިއްމު ކަމެއް. ދެން ފައިނޭންސް ޓު އިމްޕްލިމެންޓު ޕްލޭން އެހެންވީމާ، މީގައި މިހިރަ ހުރިހާ ޕޮލިސީސްތައް އިމްޕްލިމެންޓު ކުރަން ބޭނުންވާ ފައިސާ އެ ދެން އަދި ޕަބްލިކް ޕްރައިވެޓު ޕަރޓްނަރޝިޕެއްގެ ދަށުން އައިކަމުގައި ވިޔަސް އަދި ސަރުކާރުގެ ބަޖެޓުން އަދި އެހެން ގޮތަކުން ތްރޫ ލޯންސް  ނުވަތަ ގްރާންޓުސް އިން އައި ކަމުގައި ވިޔަސް އެބައި އެނގުން އެއީ ވަރަށް މުހިއްމު ކަމެއް. ދެން ކެޕޭސިޓީ އިޝޫޒްތަކެއް އެބަ އުޅޭ ހަމަ ސެންޓްރަލް ގަވަރމެންޓުގެ އަދި އަޅުގަނޑުމެން ޑީސެންޓްރަލައިޒޭޝަނަށް ވިސްނާފައި ޕްރޮވިންސްތަކަށް ނުވަތަ އަތޮޅު ލެވެލަށް ބެލިކަމުގައި ވިޔަސް  އެބަ އުޅޭ ހަމަ ވަރަށް ބޮޑު ކެޕޭސިޓީ އިޝޫޒްތައް. ހައިކޮސްޓު އޮފް ޑިވޮލޮޕްމެންޓު ޕަރ ކެޕިޓަރ. ދެން މިވެސް ހަމަ އަޅުގަނޑުމެން ފާހަގަކޮށްލަން. ހަމަ ރާއްޖޭގައި ޖިއޮގްރަފީ މި އޮންނަ ގޮތުން ވަރަށް ކުދިކުދި ރަށްތައް ވެސް އެބަ ހުރޭ ހަމަ ވަރަށް ބޮޑެތި ރަށްތައް ވެސް އެބަ ހުރޭ. އެހެންވީމާ، ޕަރ ކެޕިޓަރ ބޮލަކަށް ޖެހޭ އަދަދު ފުދޭ ވަރަކަށް ބޮޑުކަން އަޅުގަނޑު ފާހަގަކުރަން. ލެކް އޮފް ޑޭޓަރ އިންޓަރިމް ދި އިންފޮމޭޝަން. މިއީ ހަމަ  ޕްރޮޖެކްޓު މޮނިޓްރިންގ މެދުވެރިކޮށް އަޅުގަނޑުމެންނަށް މި ލިބޭ މަޢުލޫމާތު. ހަމަ ވަރަށް ބޮޑަށް މަޢުލޫމާތު ލިބުން ލަސްވާކަން ފާހަގަކުރެވޭ. އަދި ހަމަ ޚާއްޞަކޮށް ނޭޝަނަލް ޕްލޭނިންގ ކައުންސިލުން އެންޑޯސް ކުރައްވާ މަޝްރޫޢުތައް އަދި ޢަމަލީ ގޮތުން އޭތި އިމްޕްލިމެންޓު ކުރަން ނުފެއްޓުނު ކަމުގައި ވިޔަސް އޭގެ ކުރިން ކުރަންޖެހޭ މިސާލަކަށް އެކިއެކި ސްޓަޑީސް ނުވަތަ ޑޭޓާ ކަލެކްޝަން މި ސްޓޭޖުގައި ލިބެންޖެހޭ މަޢުލޫމާތުތައް ވެސް އަޅުގަނޑުމެންނަށް ނުލިބޭކަން ފާހަގަކުރަން. އެލައިން އިން ޑެވޮލޮޕްމަންޓު ޕްލޭންސް އެންޑު ބަޖެޓު، ކުރީގައި ވެސް އަޅުގަނޑު ދެންނެވިހެން މުޅި އެސް.އައި.ޕީ ކޮސްޓްކޮށްފައި މީތި ބަޖެޓާ ގުޅުން މިއީ ވަރަށް މުހިއްމު ކަމެއް. އެއީ ހަމަ ވަރަށް ބޮޑު ޗެލެންޖެއް ކަމަށް. ލީގަލް ވޮއިޑުސް އެންޑް ލެކް އޮފް ލޯސް އެންޑް ރެގިއުލޭޝަންސް. މިއީ ވެސް ހަމަ އަޅުގަނޑު ދަންނަވާނީ، މިސާލަކަށް އަޅުގަނޑުމެން މަޢުލޫމާތު، ތަންތަނުން ލިބެންޖެހޭ މަޢުލޫމާތު ނުލިބުން މިއީ ހަމަ އޭގައި ޤާނޫނީ ފްރޭމްވޯރކެއް ނެތީމަ ވެސް ފަހަރެއްގައި ވެދާނެ. އެހެންވީމާ، އެ ޤާނޫނީ ފްރޭމްވޯރކެއް އޮތުން އެއީ ވަރަށް މުހިއްމު ކަމެއް. ލެކް އޮފް މަލްޓީލިއަރ ޕްލޭނިންގ. ދެން މިހާރު މި ދެވެނީ ބޮޑަށް އެ ދިމާއަށް. އެސް.އޭ.ޕީގެ ފާހަގަކުރެވުނު ގޮތަށް ވެސް ކޮންމެ އަހަރަކު ކަނޑައަޅަން ހިންގަން ބޭނުންވާ ކަންތައް ކަނޑައެޅިފައި އެބަ ހުރި. ދެން ހަމަ އެސް.އޭ.ޕީ ކޮސްޓުކުރެއްވުމާ އެއްކޮށް އެ އެކްޓިވިޓީ ލެވެލަށް އެބަ އެނގޭ އެ އަހަރަކު ހިންގާނީ މިވެނި ކަންތައްތައްކަން. އެހެންވީމާ، އޭގެ ޓޯޓަލް ކޮސްޓެއް ނޭނގެ. އިންސަފިޝެންޓު މަލްޓި ސެކްޓްރަލް ކޯޑިނޭޝަން އެޓް ދަ ޑިޒައިން ސްޓޭޖު. ޚާއްޞަކޮށް މަޝްރޫޢެއް ރާވާއިރު، މިހާރު އަޅުގަނޑުމެންނަށް މި އެނގެނީ ހަމަ ކުއްލިއަކަށް ވަކި ސެކްޓަރއަކުން ނުވަތަ ވަކި އޮފީހަކުން މަޝްރޫޢެއް، އެ ބޭފުޅުން ހަމަ ރާވާފައި މި އޮންނަނީ އެން.ސީ.ޕީ އަށް. އޮންނައިރު ގިނަ ފަހަރަކަށް ނޭނގެ އެއީ ކިހާވަރެއްގެ ކޮންސަލްޓޭޓިވް ޕްރޮސެސްއަކުން އެ ނިމިގެން އައި މަޝްރޫޢެއް ކަމެއް. ދެން ގިނަފަހަރު އަޅުގަނޑުމެން ޓެކްނިކަލް ލެވެލްގައި އިތުރު މަޝްވަރާތަކަށްފަހު މި ކޮންސަލްޓޭޓިވް ޕްރޮސެސް ބޮޑަށް ފުރިހަމަކޮށްފައި މި އެން.ސީ.ޕީ އަށް މި ގެންދަނީ. ދެން މ ިއޮންނަނީ ލެކް އޮފް ކޮމްޕްރެހެންސިވް މޮނިޓަރިންގ އިވެލުއޭޝަން މެކޭނިޒަމް. ޚާއްޞަކޮށް އެސް.އޭ.ޕީ އާ އެހެނިހެން އިމްޕްލިމެންޓު ކުރާ ޕްރޮޖެކްޓުތަކާ އޭގެ ޕޮލިސީސްތައް. އެހެންވީމާ، މިހާރު އަޅުގަނޑުމެން މި ޑޯނަރ ކޮންފަރެންސަށް ތައްޔާރުވުމުގެ ގޮތުން ޔޫ.އެން.ޑީ.ޕީ އާއި އެއްކޮށް މަޝްވަރާ ކުރެވިގެން ފުދޭވަރެއްގެ ކޮމްޕްރެހެންސިވް މޮނިޓަރިންގ އެންޑު އިވެލުއޭޓިންގ ފްރޭމްވޯރކެއް އޮންނާނީ ހުށަހަޅާފައި. އެހެންވީމާ، އަދި އޭގެއިތުރުން މަސައްކަތްތައް އެބަ ހުރި އިތުރަށް ކުރަންޖެހޭ ކަންތައްތައް. ޕުއަރ ރިލޭޝަންޝިޕް ބިޓްވީން ޕަރފޯމަންސް އެންޑް ރިސޯސް އެލޮކޭޝަން. މިވެސް ހަމަ ވަރަށް ޢާއްމުކޮށް އަޅުގަނޑުމެންނަށް ފެންނަ މަސައްކަތެއް. ވަކި ކަމަކަށް އަޅުގަނޑުމެންނަށް ރިސޯސްތަކެއް އެލޮކޭޓު ކުރެވި އެކަމަކު އެއަށް އަލްޓިމޭޓު ބެނެފިޓްސްތަކެއް ނުލިބި އެބަ ހުރޭ. އެކައުންޓެބިލިޓީ ފޯރ އިންޕުޓްސް އެންޑު އައުޓް ޕުޓްސް ރަދަރ ދެން އައުޓު ކަމްސް. މީގައި ހަމަ ކުރީގައި ދެންނެވިހެން ވަކި ކަހަލަ މަޝްރޫޢެއް އަޅުގަނޑުމެން ނިންމާފައި ދެން އޭގެ އައުޓްކަމްސް އަކަށް އެހ ބޮޑަކަށް ކޮންސެންޓްރޭޓެއް ނުކުރެވޭ. އެހެންވީމާ، ބޮޑަށް އަލްޓިމޭޓު މި އަންނަ މޮނިޓަރިންގ އެންޑު އިވެލުއޭޓިންގ ފްރޭމްވޯރކްގައި އޭގެ އައުޓު ކަމްސް އަށް ވަރަށް ބޮޑަށް ބެލެވިގެންދާނެ. ދެން އެއަށް އެކައުންޓަބަލް ކުރުވުމުގެ މަސައްކަތްތަކެއް ވެސް ކުރެވޭނެ. ދެން އަޅުގަނޑު މި އޮތީ ހަމަ ޔޫޒުފުލް ވެބް ސައިޓްސްގެ ގޮތުގައި އަޅުގަނޑުމެން މި އެކިއެކި ރިފަރެންސް ތައް ނަގާ ތަން. އޭގެތެރޭގައި އޭ.އެސް.ޕީގެ އެލޮކޭޝަން އާއި މޮނިޓަރިންގ އިވެލުއޭޝަން، އެއީ ރައީސް އޮފީހުގެ ilse.gov.mv ދެން ޕްލޭނިންގގެ ވެބްސައިޓު އަދި އޭގެއިތުރުން ނޭޝަނަލް ކައުންސިލާ ބެހޭ ވަރަށް ގިނަ މަޢުލޫމާތު ލިބެންހުންނާނެ. މިއީ ދެން އަޅުގަނޑުގެ ޕްރެޒެންޓޭޝަނަކީ. ޝުކުރިއްޔާ އިނގޭތޯ. 
ރިޔާސަތުން ވާހަކަދެއްކެވުން:

ޝުކުރިއްޔާ އިމާދު. ވަރަށް ރަނގަޅު ޕްރެޒެންޓޭޝަނެއް ހެން އަޅުގަނޑަށް ހީވަނީ. އެހެންވީމާ، އަޅުގަނޑު ތަޢުރީފު ކުރަން އެ ޕްރެޒެންޓޭޝަނަށް ވެސް އަދި ކޮށްދެއްވި މަސައްކަތަށް ވެސް. ދެ ޑޮކިއުމެންޓެއް ގެންނެވި ވާހަކަ ވިދާޅުވި. އެއީ ކޮން ދެ ޑޮކިއުމެންޓެއްތޯ.
ޑިޕާރޓްމަންޓު އޮފް ނެޝަނަލް ޕްލޭނިންގެ އެސިސްޓެންޓު އެގްޒެކެޓިވް ޑިރެކްޓަރ މުޙައްމަދު ޢިމާދު ވާހަކަދެއްކެވުން:
އެކްޝަން ޕްލޭން (ވަގުތުކޮޅަކަށްފަހު) ދެން އަޅުގަނޑުމެން މި ގެނައި އަނެއް ޑޮކިއުމެންޓަކީ އެއީ ޑޯނަރ ކޮންފަރެންސަށް އަޅުގަނޑުމެން ތައްޔާރު ކުރި ޑޮކިއުމެންޓު. މިއީ ހަމަ ޑީޓެއިލްޑު އެކްޓިވިޓީ ލެވެލަށް ކޮސްޓު ކުރެވިފައި އޮތް ޑޮކިއުމެންޓެއް. އެހެންވީމާ، މިއީ ހަމަ އޭގެ އެގްޒާމްޕަލެއް. ދެން އަލްޓިމޭޓްލީ މުޅި ސްޓްރެޓެޖިކް އެކްޝަން ޕްލޭން އަޅުގަނޑުމެން މި ބޭނުން މިވަނީ މި ލެވެލަށް، އެކްޓިވިޓީ ލެވެލަށް ކޮސްޓުކުރެވި އޭގެ އިމްޕްލިމެންޓުކުރާނެ ޓައިމް ފްރޭމަކާ އެކު އެނގުން. 
ރިޔާސަތުން ވާހަކަދެއްކެވުން:
މިހާރު މީގައި ދެން އަޅުގަނޑު ޤަބޫލުކުރަން ދެން މި ބޮޑު ސިންގާ ޑޮކިއުމެންޓެއް ދެއްތޯ ޝެއަރ އެއް ނުކުރެއްވޭނެ ދެއްތޯ. ކޮޕީސް އެއް ނުދެއްވޭނެ ދެއްތޯ. އެކަމަކު ޕްރިންޓެޑު، މި ވަރޝަން މިހާރު ބޭފުޅުންނަށް ލިބޭނެތޯ. މި ޑޯނަރސް ކޮންފަރެންސް އަށް ހައްދަވާފައި އޮތް އެއްޗެއް. އޭގައި ދެން އަޅުގަނޑަށް ހީވަނީ އެހެން ބޭފުޅުން ބައްލަވާލައްވަން. 
ޑިޕާރޓްމަންޓު އޮފް ނެޝަނަލް ޕްލޭނިންގގެ ޑެޕިއުޓީ އެގްޒެކެޓިވް ޑިރެކްޓަރ އައިޝަތު ސާދު، ވާހަކަދެއްކެވުން:
މި ހުރިހާ ޑޮކިއުމެންޓެއްވެސް ޑައުންލޯޑު ކުރެވެން ހުންނާނެ އިނގޭތޯ. އެސް.އޭ.ޕީ ވެސް ޑައުންލޯޑު ކުރެވޭނެ. ތި ފޮތްވެސް އިންނާނެ ޑައުންލޯޑު ކުރެވޭނެ. އެކަމަކު އަޅުގަނޑަށް ހީވަނީ މިހާރު އެ ޑޯނަރ ކޮންފަރެންސް އަށް ހެދި ކޮޕީސް ތިއީ. ދެން ތީގެ އިތުރު ކޮޕީސް އެއް، ހާޑު ކޮޕީސް އެއް އަޅުގަނޑުމެން އަތަކު ނެތް މި ވަގުތު. 
ރިޔާސަތުން ވާހަކަދެއްކެވުން:
މިއީ ޤައުމީ ތަރައްޤީ ކޮމިޓީ އިނގޭތޯ. ދެން ޤައުމީ ތަރައްޤީ ކޮމިޓީގެ ރިފަރެންސް އަކަށް ހަމަ ފިޒިކަލް ހާޑު ކޮޕީސް އަޅުގަނޑުމެން ބޭނުންވޭ އިނގޭތޯ. އެހެންވީމާ، ދެން ފަހަރަކު ފޮނުއްވައި ދެއްވާތި. މިތާ އެބަ ހުރި ބައެއް ކަހަލަ ކޮމެންޓްސް. އެހެންވީމާ، ދެން އާ އެއްޗެއް ކަންނޭނގެ ގެނެސްދެއްވާނީ އިނގޭތޯ. އެހެންވީމާ، އަޅުގަނޑު ހަމަ އެ ފާހަގަކޮށްލަން. މިތަނުގެ ފިޒިކަލް ރިފަރެންސަށް ބާއްވަން ބޭނުންވާނެ. ދެން މިސާލަކަށް ޑިސްކަޝަންތައް ކުރިއަށް ދާއިރު ރިފަރކޮށްލަން ބޭނުންވާއިރު، ދެން ބޮޑު ޑޮކިއުމެންޓު ޑައުންލޯޑު ކުރެވިދާނެ. އެކަމަކު އަޅުގަނޑު ހިތުން މި ޕްރިންޓު ކުރައްވާފައި ހުރި އެއްޗެހީގެ ކޮޕީއެއް ސޭވްކުރުއްވާފައި ނަމަވެސް ގެނެސް ދެއްވާ މިތާ މޭޒު، މި ކޮމިޓީގެ މަސައްކަތް ކުރިއަށް ދާއިރު. ދެން އަޅުގަނޑު ދެންމެ ޕްރެޒެންޓޭޝަންގައި ފާހަގަކުރި ވަރަށް ގިނަ މުހިއްމު ނުކުތާތައް އެބަހުރި. ދެން މިހާރު އަޅުގަނޑުމެންގެ ހުރިހާ މެންބަރުންނަށް އެނގިވަޑައިގަންނަވާނެ ދާއިރާގެ މަސައްކަތް، ނުވަތަ މި ނޭޝަނަލް ޕްލޭނިންގ ކައުންސިލާއި މި ނޭޝަނަލް ޕްލޭނިންގ ޑިޕާޓްމެންޓާ މަސައްކަތް ހުރި ގޮތް. ދެން މީގައި އަޅުގަނޑުގެ ވެސް ބައެއް ސުވާލުތައް އެބަހުރި. ސުވާލެއް ކޮށްލެއްވުމަށް މުޞްޠަފާ ރިކްއެސްޓު ކުރައްވާފައި އެބަ އޮތް. އަޅުގަނޑު މުޞްޠަފާއަށް ފުރުޞަތު އަރުވާނަން. ޝުކުރިއްޔާ.
ތިމަރަފުށި ދާއިރާގެ މެންބަރު މުޙައްމަދު މުސްޠަފާ ވާހަކަދެއްކެވުން:
އާދެ، ވަރަށް ބޮޑަށް ޝުކުރިއްޔާ އިނގޭތޯ. ތި ބޭފުޅުން ދެއްވި މަޢުލޫމާތަށް އަޅުގަނޑުމެން ބަލައިލިއިރު މީގެތެރޭގައި ތި ބޭފުޅުން މަސައްކަތްތަކެއް ކޮށްފައި އެބަހުރި. ދެން އެކަމަކު އަޅުގަނޑު ހަމަ ސުވާލުކޮށްލަން ބޭނުންވަނީ، މިހާރު ރާއްޖޭގައި އެކި ކަންކޮޅުތަކުގައި ހިނގާ އެކިއެކި ޕްރޮޖެކްޓުތަކުގައި މިހާރު ނުނިމި ހުރި ޕްރޮޖެކްޓުތަކާއި އެ ޕްރޮޖެކްޓުތަކުގެ ތެރޭގައި އެބަހުރި ހުއްޓިފައި ހުރި ޕްރޮޖެކްޓުތައް އެބަހުރި. ހުއްޓިފައިވާ ގޮތާއި، އެ ޕްރޮޖެކްޓުތަކުގެ ބާވަތާއި، ކޮންޓްރެކްޓުތަކުގައި ދިމާވެފައިވާ މައްސަލަތަކާއި، އެ ކަންކަން ނުހިނގާ ހުރި ގޮތުގެ ތަފްޞީލެއް އަޅުގަނޑުމެންނަށް ހަމަ ވަރަށް ރަނގަޅު އެ ވީހާ ވެސް އަވަހަކަށް ލިބިއްޖެއްޔާ. އެއީ މިސާލަކަށް ބައެއް ރަށްރަށުގައި އެބަހުރި މިސްކިތެއް އަޅަން ފަށާފައި މީގެ 2 އަހަރު ކުރިން ހުއްޓިފައި. ބައެއް ރަށްރަށުގައި އޮފީސް ޢިމާރާތެއް އަޅަން ފަށާފައި 3 އަހަރު ވީއިރު ވެސް ނުނިމިފައި. އެހާ ހިސާބުން ވަކި ހިސާބަކުން ބަޖެޓުގައި ފައިސާ ނެތިގެނާއި މިކަހަލަ ބައިވަރު ކަންތައްތައް މައްސަލަތައް އެބަ ހުރި. އެއީ އަޅުގަނޑުގެ ސުވާލެއް. އަޅުގަނޑު މި މަޢުލޫމާތު އަޅުގަނޑަށް އެބަ ބޭނުންވޭ ވަރަށް އަވަހަށް. ދެން އަޅުގަނޑު ސުވާލަކީ، މި ރާއްޖެއަކީ އާމުދަނީ ލިބޭނެ ވަސީލަތް، ހޯދުމުގެ ވަސީލަތް ހަމަ ވަކި ހިސާބަކުން ލިމިޓު ވެފައި އޮތް ޤައުމެއް. މި ޤައުމުގައި ނެތް މާ ގިނަ ވަސީލަތްތަކެއް. އެހެންވީމާ، ޤައުމުގެ އިންސާނީ ވަސީލަތްތައް އިތުރުކުރުމާއި، އާމުދަނީ އިތުރަށް ލިބޭނޭ މަގުތައް ހޯދުމަށް ތި ބޭފުޅުން މިހާތަނަށް ކޮށްފައިވާ ޕްލޭންގެ އަސްލު ޑީޓެއިލްކޮށް ތަންކޮޅެއް ބޮޑަށް އޮޅުންފިލާނޭ ގޮތަކަށް އަޅުގަނޑު އެބަ ބޭނުންވޭ މިހާތަނަށް ތި ބޭފުޅުން މަސައްކަތް ކޮށްފައި އޮތިއްޔާ އެއީ ކިހާވަރެއްގެ މަސައްކަތެއްތޯ. އޭގެއިން ނަތީޖާ އެއް ނިކުމެފައި އެބަ އޮތްތޯ. އެއީވެސް އަޅުގަނޑު ބަލައިލަން ބޭނުންވާ އެކައްޗެއް. ދެން ޕްލޭނިންގ ކޮމިޝަނެއްގެ ވާހަކަ އެއީ މި ރާއްޖޭގައި ހަމަ ވަރަށް ޒަމާންވީ ވާހަކަ އެއް ދެން އަބަދުވެސް އޮންނަންޖެހޭނެ ކަމަށް. އެހެންވީމާ، ކިހާވަރެއްގެ މިންގަނޑަކަށްތޯ ތި ބޭފުޅުން މި މޮނިޓަރ ކުރަމުން ގެންދަނީ. އޭގައި ތި ބޭފުޅުންނަށް، މިސާލަކަށް އަޅުގަނޑުމެން މި ކޮމިޓީ އިން އޮޅުންފިލުވާލަން ބޭނުންވީ، އަޅުގަނޑުމެން ރާއްޖެ އޮތް ހާލަތު އަޅުގަނޑު އޮޅުންފިލުވާލަން ބޭނުންވީ މާދަމާ. އެހެންވެއްޖެއްޔާ ރާއްޖެ އޮތް ހާލަތު ތި ބޭފުޅުންނަށް ސިފަކޮށްދެވިދާނެތޯ. އެ މިންވަރަށް ތި ބޭފުޅުންނަށް މި މޮނިޓަރ ކުރެވޭތޯ. މިއީ އަޅުގަނޑު ހަމަ އަހާލަން ބޭނުންވާ ސުވާލެއް. އެއީ ތި ބޭފުޅުންނަށް އެނގިވަޑައިގަންނަވާނެ ކަންނޭނގެ ބައެއް ޤައުމުތަކުގައި އެ ތިބެނީ ހަމަ 24 ގަޑިއިރުގައި ޕްލޭނިންގ ކޮމިޝަނަރ ބޯޑުތަކުގައި އެ ތިބެނީ ހަމަ 24 ގަޑިއިރުގައި ކަހަލަ ގޮތަކަށް ދުނިޔޭގައި އެބަ ތިބި ޑިއުޓީ މަރައިގެން ބަލަމުންދާ ޤައުމުތައް ވެސް އެބަ ތިބި. އެ ޤައުމު ޓައިމް ޓު ޓައިމަށް އެ އަންނަ އެ ބަދަލުވާ ގޮތާއި އެ ހާލަތު ބަދަލުވެގެން ދާ ގޮތް. އެއީ ވަރަށް މުހިއްމު ކަމެއް. އެހެންވީމާ، އަޅުގަނޑު ހަމައެކަނި އެ ކިހާވަރަކަށްތޯ ތި ބޭފުޅުން އޭގެ ތައްޔާރުވެގެން ތިއްބެވީ. އެއީ އެގޮތުގައި ވޯރކު ކުރޭތޯ. އެއީ ދެން މައިގަނޑު ގޮތެއްގައި ދެން އަޅުގަނޑު ހަމަ ސުވާލުކޮށްލަން ބޭނުންވުި އެއްޗަކީ. ދެން ދާ ގޮތަކުން އެނގޭނީ. 
ރިޔާސަތުން ވާހަކަދެއްކެވުން:
އާދެ، ޝުކުރިއްޔާ މުޞްޠަފާ. ވަރަށްދިގު ސުވާލެއް. މީގައި ދެން އަޅުގަނޑަށް ހީވަނީ މުޞްޠަފާ ކުރެއްވި ބައެއް ސުވާލުގެ ޖަވާބު ބައެއް ވެބްސައިޓުން ފެންނަން ހުންނާނެ ވާހަކަ، ޕްރޮޖެކްޓުތަކުގެ ސްޓޭޓަސް. އެކަމަކު އަޅުގަނޑު ހިތުން މި އިތުރަށް ކްލެރިފިކޭޝަނެއް ކޮންމެވެސް ބޭފުޅަކު ދެއްވަން. 
ޑިޕާރޓްމަންޓު އޮފް ނެޝަނަލް ޕްލޭނިންގެ އެސިސްޓެންޓު އެގްޒެކެޓިވް ޑިރެކްޓަރ މުޙައްމަދު ޢިމާދު ވާހަކަދެއްކެވުން:
އާދެ، މައިގަނޑުގޮތެއްގައި މޮނިޓަރިންގ ކަމަށް އަޅުގަނޑަށް ފާހަގަކުރެވުނީ އެ ކުރެއްވި ސުވާލުގެ މަފްހޫމަކީ. އެހެންވީމާ، އެ ގޮތުން ބަލާއިރު ހަމަ އަޅުގަނޑުމެންގެ މެންޑޭޓުގައި އޮންނަ ކަމެއް ރާއްޖޭގެ ހިނގާ ހުރިހާ މަޝްރޫޢުތައް މޮނިޓަރކުރުން. އެހެންވީމާ، އެ ގޮތުން ހަމަ ކޮންމެ ކުއަރޓަރއެއްގައި އަޅުގަނޑުމެން ހަމަ އޮފީސްތަކުން މަޢުލޫމާތު ހޯދައިގެން އެ ހިންގާ ހުރިހާ މަޝްރޫޢުއަކާ ބެހޭ ސްޓޭޓަސް އެއް، ހަމަ ރިޕޯޓެއް ތައްޔާރުކޮށް ހަމަ އަޅުގަނޑުމެން ހަމަ ކޮންމެ ކުއަރޓަރއެއްގައި އޭތި އެބަ ފޮނުވަން ރައީސް އޮފީހަށް ވެސް އަދި ހަމަ ކަމާ ބެހޭ އެހެނިހެން ތަންތަނަށް ވެސް. އަދި އަޅުގަނޑުމެންގެ ވެބްސައިޓުގައި ވެސް އެ ޝާއިޢުކުރެވިފައި އޮންނާނެ. ދެން ހަމަ ކުރީގައި ވެސް އަޅުގަނޑު ދެންނެވިހެން މީގެ އެންމެ ބޮޑު ދައްޗަކީ އަޅުގަނޑުމެންނަށް ލިބެންވާވަރަށް މަޢުލޫމާތު ނުލިބުން. އެ މަޢުލޫމާތު ނުލިބުނީމަ އެއީ އަސްލު އެ ޕްރޮޖެކްޓުގެ ސްޓޭޓަސް ހިނގަނީތޯ ނުވަތަ ކުރިއަށްދާ މިންވަރު ވަޒަންކުރަން ހަމަ ދަތި ވަނީ. ދެން އަޅުގަނޑުމެން މިހާރު އިތުރު މަސައްކަތެއް އެބަކުރަން. އެއީ އިވެލުއޭޓު ކުރެވޭނެ ރަނގަޅު މެކޭނިޒަމެއް، މިސާލަކަށް ކިހިނެއްތޯ އަދި މަޝްރޫޢެއް މި ހިނގަމުން ދާއިރު ވެސް ރަނގަޅަށް އިވެލުއޭޓު ކުރާނީ. އެހެންވީމާ، އެ ގޮތުން މިހާރު ސަރުކާރުގެ އޮނިގަނޑަށް އައި ބަދަލެއްގެ ގޮތުން މިހާރު އޮފީސް ފޯރ ޕްރޮގްރާމްސް އެންޑު ޕްރޮޖެކްޓްސް ސަރުކާރުން އުފައްދަވައިފި ޑީ.އެން.ޕީ.އޭގެ ދަށުގައި. އެހެންވީމާ، އޮފީސް ފޯރ ޕްރޮގްރާމު އެންުް ޕްރޮޖެކްޓްސް ދަށުން މިހާރުން މިހާރަށް ވެސް 9 މިނިސްޓްރީއެއްގެ މަސައްކަތްތައް، ޚާއްޞަކޮށް ޕްރޮޖެކްޓުތައް އިމްޕްލިމެންޓުކުރުމުގެ މަސައްކަތް މި އަންނަނީ މި އޮފީހުގެ ދަށަށް. އެހެންވީމާ، ތަންކޮޅެއް ގާތުން އަޅުގަނޑުމެންނަށް އެ މަޢުލޫމާތު މިހާރު ލިބޭނެ. އެހެންވީމާ، އެއިން ކޮންމެ ޕްރޮޖެކްޓެއްގައި އެ ޕްރޮޖެކްޓެއްގެ މަސައްކަތް ކުރާ މީހުން އަޅުގަނޑުމެންނަށް އެބަ ލެވޭ މި އޮފީހަށް. ދެން އަދި ބާކީ އިން 5 މިނިސްޓްރީ، އެއީ ދެން ތިނެޓިކް އޭރިއާސްގެ ގޮތުގައި ފާހަގަކުރެވި، ދެން ތަންކޮޅެއް ބޮޑެތި މިނިސްޓްރީތައް ވީމަ ސީދާ ހުރިހާ މަޝްރޫޢެއްގެ  އިމްޕްލިމެންޓުކުރުން މި އޮފީހަކަށް ނުލިބޭ. އެކަމަކު ވެސް ދެން ކުރިއަށްވުރެ ވަރަށް ބޮޑު ތަން ރަނގަޅުވެގެން ދާނެ ކަމަށް އަޅުގަނޑުމެން މި ފާހަގަކުރަނީ. ދެން ހަމަ ކުރީގައި ވެސް އަޅުގަނޑު ދެންނެވިހެން ހަމަ ކޮންމެ ކުއަރޓަރ އެއް ހަމަ ނިމުމާ އެއްކޮށް، ޚާއްޞަކޮށް މިދިޔަ އަހަރުގެ 2009 ގެ މުޅި އަހަރުގެ މޮނިޓަރިންގ ރިޕޯޓު އަޅުގަނޑުމެންގެ ވެބްސައިޓުން ހަމަ ލިބެން ހުންނާނެ. ޝުކުރިއްޔާ.

ކުޑަހުވަދޫ ދާއިރާގެ މެންބަރު އަޙްމަދު އާމިރު ވާހަކަދެއްކެވުން:
ޝުކުރިއްޔާ އިނގޭތޯ. އަޅުގަނޑުމެންނަށް ވެސް ނޭނގޭ ވަރަށް ގިނަ އެއްޗެހިތަކެއް ޕްރެޒެންޓޭޝަނެއްގެ ޒަރީޢާ އިން ތި ބޭފުޅުން އޮޅުންފިލުވައި ދެއްވައިފި. އެކަމަށްޓަަކައި އަޅުގަނޑު ވެސް ހަމަ ޝުކުރު ދަންނަވަން. ވަރަށް ގިނައިން ފާހަގަކުރައްވައިފި އެހެން ބޭފުޅުންނަށް ބޭނުންވާ މަޢުލޫމާތުތައް ނުލިބޭ ވާހަކަ. ދެން މި ކަމުގައި އެންމެ ފުރަތަމަ ކަމަކަށް އަޅުގަނޑު ދަންނަވާލަން އޮތް އެއްޗަކީ، އަޅުގަނޑުމެންނަށް މީގެ ކުރެވޭނީ ކޮންކަމެއްތޯ. އެއީ އެއް ސުވާލު. ދެން އަނެއް ސުވާލަކީ، ތި ބޭފުޅުންގެ ވާހަކައިގައި ހާމަކުރައްވައިފި 5 ވަޢުދު ފުއްދުމަށްޓަކައި މައިގަނޑު ގޮތެއްގައި ވަރަށް ބޮޑަށް ވިސްނަވާފައިވާ ކަމަށް. އަޅުގަނޑަށް މާނަކުރެވުނު ގޮތް އެއީ. ދެން ގޯސްކަމަށް ވާނަމަ މަޢާފަށް އެދެން. އެ ކަންކަން އަސްލު މިކަހަލަ ޕްލޭނެއްގެ ދަށުން އެދެވޭ ގޮތުގައި އެބަ ކުރިއަށް ދޭތޯ. ނުވަތަ 2013 ވަނަ އަހަރާއި ހަމައަށް، މިކަހަލަގެ ޕްލޭންތައް އަޅުގަނޑުމެންނަށް ކިތަންމެހާ ވެސް ރީތިކޮށް ވީޑިއޯ ޕްރެޒެންޓޭޝަނެއްގެ ސިފައިގައި ހުށަހެޅިދާނެ. އެހެންވީމާ، މިހާރު މި ހިނގާ ދިޔަ މުއްދަތެއްގެ ތެރޭގައި މިއިން އެއްވެސް ކަމެއް އެދެވޭ މިންވަރަށް ގޮއްސަ ވާ ކަމަށް ތި ބޭފުޅުން ޤަބޫލުކުރައްވަންތޯ. 
ޑިޕާރޓްމަންޓު އޮފް ނެޝަނަލް ޕްލޭނިންގެ އެސިސްޓެންޓު އެގްޒެކެޓިވް ޑިރެކްޓަރ މުޙައްމަދު ޢިމާދު ވާހަކަދެއްކެވުން:
އާދެ، މިހާރު އެސް.އޭ.ޕީ މިހާރު މި އޮތީ ފޯމިއުލޭޓު ކުރެވިފައި. ދެން އެސް.އޭ.ޕީގެ ދަށުން މި އޮންނަ ޕޮލިސީސްތައް، އެ ޕޮލިސީސްތައް އިމްޕްލިމެންޓު ކުރުމަށް މި އަންނަނީ އާ މަޝްރޫޢުތަކެއް. ދެން މި މަޝްރޫޢުތައް މި ފާސްކުރައްވަނީ އެމް.ޕީ.ސީ އިން. ނޭޝަނަލް ޕްލޭނިންގ ކައުންސިލުން. އެހެންވީމާ، ނޭޝަނަލް ޕްލޭނިންގ ކައުންސިލުން ފާސްކުރެއްވީމަ ދެން އަޅުގަނޑުމެން ޑިޕާޓްމެންޓު އޮފް ނޭޝަނަލް ޕްލޭނިންގ އިން ބަލަނީ މަޝްރޫޢު ތައް ކުރިއަށް ދާ މިންވަރު. އެ ވަޒަން މިކުރަނީ އެ މަޢުލޫމާތުތައް ހޯދައިގެން. ދެން މުޅި ސްޓްރެޓެޖިކް އެކްޝަން ޕްލޭންގެ ކުރިއަށް މި ދަނީ ކިހާވަރެއްތޯ ބަލަން އަޅުގަނޑުމެންނަށް މި އޮންނަނީ މުޅި ޕްލޭންގެ މިޑް ޓާރމް ރިވިއު އެއް. އެހެންވީމާ، މި މިޑް ޓަރމް ރިވިއުގެ މަސައްކަތް އަޅުގަނޑުމެން ފައްޓާނަން މި އަހަރުގެ ތެރޭގައި. ދެން މި އަންނަ އަހަރުގެ މެދެއްހާ ތަނުގައި އޭގެ ނުވަތަ މިއަހަރުގެ ފަހުކޮޅު ކަންނޭނގެ އޭގެ މަޢުލޫމާތުތައް އަޅުގަނޑުމެންނަށް އެއްކޮށް ފުރިހަމަކޮށް މި ހާމަކުރެވޭވަރު ވާނީ. ދެން މި މަސައްކަތަކީ ވެސް އަނެއްކާ ފުދޭވަރެއްގެ ވަރަށް ބޮޑު މަސައްކަތެއް. އެއީ އަނެއްކާ އަޅުގަނޑުމެން ސެކްޓަރސްތަކާ އެއްކޮށް ޓާރގެޓްސްތަކެއް ކަނޑައަޅާފައި އެ ޓަރގެޓްސްތަކަށް އިންޑިކޭޓަރތަކެއް ސެޓުކޮށްފައި އިނޑިކޭޓަރސް އަށް މަޢުލޫމާތު މި ނަގަނީ. އެހެންވީމާ، އަނެއްކާ ވެސް މި މަޢުލޫމާތު ނެގުމުގެ ބުރެއް މި ދަނީ. ދެން ހަމަ މީގައި އެއިން ކޮންމެ ސެކެޓްރ އަކުން އެ ޑެޑިކޭޝަނެއް ދެއްވަންވީ ކަންނޭނގެ އެ މަޢުލޫމާތު ބަރާބަރަށް އަޅުގަނޑުމެންނަށް ވަގުތުން ވަގުތަށް ލިބޭނެ ގޮތެއް. އެއީ މި މަޢުލޫމާތަކީ އޭގެ ވަގުތެއް ވެސް ހިމެނޭ އެއްޗަކަށް ވާތީ އެ ލިބެންވާ ވަގުތަށް ނުލިބުނީމަ އޭގެ ޞައްޙަކަން ވެސް މި އެބަދޭ ކެނޑިގެން. ނޫނީ އޭގެ ބޭނުންތެރިކަން ވެސް އެބަ ދޭ. އެހެންވީމާ، އެ ގޮތުން، ތި ވިދާޅުވި ގޮތުން ކޮމިޓީއަށް ކުރެވިދާނެ ކަމެއްގެ ގޮތުގައި އަޅުގަނޑަށް ލަފާކުރެވޭ ގޮތުގައި ހަމަ މި ވަގުތުން މި ވަގުތަށް މީގެ ދެން ޤާނޫނީ ފްރޭމްވޯރކެއް ނެތް ނުވަތަ އެއްވެސް ޤާނޫނަކުން ލާޒިމު ކުރާ. ދެން މިހެން މި ދަންނަވާލިޔަސް އެބަ އުޅޭ މަޢުލޫމާތު ދިނުމާއި ލިބިގަތުމުގެ މި ގަވާއިދު ވެސް. އެހެންވީމާ، ކިހާވަރަކަށްތޯ މީގެތެރެއަށް ގެނެސްގެން އަޅުގަނޑުމެންނަށް އެ ފަރާތްތައް މި އެކައުންޓަބަލް ކުރުން މީގެ އެންމެ މުހިއްމު ކަމަކީ. އެހެންވީމާ، އެ އެކައުންޓަބިލިޓީ އިތުރު ކުރެއްވިއްޖިއްޔާ އަަޅުގަނޑު ޤަބޫލުކުރާ ގޮތުގައި ހަމަ ވަގުތުން ވަގުތަށް މަޢުލޫމާތު ވެސް ލިބޭނެ، ލިބެންވާ މަޢުލޫމާތު ބަރާބަރަށް ލިބިއްޖިއްޔާ ސަރުކާރުގައި ދެން މިއޮންނަ ޑިސިޝަން މެކިން ޕްރޮސެސް އަށް ވަރަށް ބޮޑު ހަލުވި ކަމެއް އިތުރަކަށް ވެގެންދާނެ. އެއީ ވިއްޔާ މީގެ މައިގަނޑު އެއްޗަކީ އަޅުގަނޑު ހިތުން ޖަވާބު ދެއްވިއްޖެ ކަމަށް ޤަބޫލުކުރަން.

ތުޅާދޫ ދާއިރާގެ މެންބަރު ނާޒިމް ރަޝާދު ވާހަކަދެއްކެވުން:

`. ޝުކުރިއްޔާ އިނގޭތޯ. ދެން، އަޅުގަނޑުމެންނަށް ތި ހުށަހަޅާ ދެއްވި ޕްރަޒެންޓޭޝަން ވަރަށް ފުރިހަމަކަން  އަޅުގަނޑު ވެސް ޤަބޫލުކުރަން. ދެން، އަޅުގަނޑުގެ ކުޑަކުޑަ ސުވާލެއް މި އޮތީ. އެހެންނަމަވެސް މި ސުވާލު ކުރުމުގެ ކުރިން ތަންކޮޅެއް ދިގު ސެހެރީ އެއް އެބަ ދޭ ކަންނޭނގެ. އެއީ އެންމެ ފުރަތަމަ އަޅުގަނޑު ދަންވާލަން ބޭނުންވަނީ މި އޮތީ ފަސް ވަޢުދާއި ގުޅުވައިގެން ތި ބޭފުޅުން ތި ކަންތައްތައް ޕްލޭން ކުރައްވަމުން ތި ގެންދަވަނީ. އެއީ ފަސް ވަޢުދުގެ ތެރޭގައި މި ހިމެނެނީ ބޯހިޔާވަހިކަން ހެޔޮ އަގުގައި ހޯދަ ދިނުން. އެއް ކަމަކަށް މި އޮތީ. ދެވަނަ ކަމަކަށް މި އޮތީ ބޭސްފަރުވާ އަށް ސަލާންޖަހަން ނުޖެހުން. ތިންވަނަ ކަމަކަށް މި އޮތީ ޑުރަގަށް ހުޅުވިފައިވާ ދޮރުތައް ބަންދުކުރުން. ހަތަރުވަނަ ކަމަކަށް މި އަންނަނީ އަތްފޯރާ ފަށަށް މުދަލާއި ތަކެތީގެ އަގު ގެނެސްދިނުން. ފަސްވަނަ ކަމަކަށް މި އޮންނަނީ ދަތުރުފަތުރުގެ ނިޒާމަކުން ރާއްޖެ ގުޅުވާލުން. މި ފަސް ކަންތަކަށް އަމާޒުކޮށްގެން ކިހިނެއް ބާވައޭ، އަޅުގަނޑު ހިތަށް މި އުފެދޭ ސުވާލަކީ ތަޢުލީމީ ދާއިރާގެ ކަންތައްތަކުގެ ޕްލޭންތައް ތި ބޭފުޅުން ރާވައި ދެއްވަނީ. ހަމަ އެ ގޮތަށް އަނެއް ސުވާލަކީ ބިން ހިއްކުން ފަދަ މި ކަހަލަ ބައިވަރު މަޝްރުޢޫތަކެއް އެބަ އުޅޭ ރާއްޖޭގެ ތަރައްޤީއަށްޓަކައި ހަމަ ކޮންމެހެން ކުރަންޖެހޭ އަދި ތި ބޭފުޅުންގެ ޕްލޭން ވެސް ހުންނާނީ ކުރުވާފައި ކަންނޭނގެ. އެހެންނަމަވެސް މި ފަސް ވަޢުދަށް ވިސްނައިގެން ކިހިނެއްތޯއޭ މި ކަންތައްތައް ތި ޕްލޭން ކުރައްވަނީ. ފަސް ވަޢުދަކާ އެއްވެސް ކަހަލަ ގުޅުމެއް ނެތް ކަންނޭނގެ. މިސާލަކަށް، ތަޢުލީމީ ދާއިރާއަކާ މި ފަސް ވަޢުދުން ކުރެ އެއްވެސް ވަޢުދަކާ ގުޅުމެއް ނެތް. ހަމަ އެ ގޮތަށް ބިން ހިއްކުމާ ރަށްރަށް ބޮޑުކުރުމަށް މި ފަސް ވަޢުދުން ކުރެ އެއްވެސް ވަޢުދަކާ ގުޅުމެއް ނެތް. އެހެންކަމަށް ވާއިރު މި ވިދާޅުވެ ދެއްވަައިފި މި ފަސް ވަޢުދަށް ބަލައިގެންނޭ، ބައްލަވައިގެނޭ މި ޕްލޭންތައް ރާވަމުން މި ދަނީ. އެހެންކަމަށް ވާނަމަ މިކަންތައްތައް އެބަހުރިތޯ އެއްވަސް ވަރަކަށް ޕްލޭނުގެ ތެރޭގައި ހިމެނިފައި، ތަޢުލީމީ ދާއިރާ ކުރިއެރުވުމަށް ވަކި ޕްލޭންތަކެއް އެބަހުރިތޯއޭ. ބިން ހިއްކާ، ރަށްރަށް ބޮޑު ކުރުމަށް ވަކި ޕްލޭންތަކެއް އެބަ ހުރިތޯ. އެއީ މި ފަސް ވަޢުދަށް އަމާޒުކޮށްގެން ވިސްނައިގެން ކަންތައްތައް ކުރާ ކަމަށް ވަންޏާ މި ކަންތައްތައް ނައްޓާލައިގެން ދިއުމަކީ ވެސް އެކަށީގެންވާ ކަމެއް ކަމަށް ވާތީ މި ސުވާލު މި ކޮށްލީ. ޝުކުރިއްޔާ.

ޑިޕާރޓްމަންޓު އޮފް ނެޝަނަލް ޕްލޭނިންގ އެސިސްޓެންޓު އެގްޒެކެޓިވް ޑިރެކްޓަރ މުޙައްމަދު ޢިމާދު ވާހަކަދެއްކެވުން:

އާދެ، ތި ވިދާޅުވި ގޮތުން މި އަޅުގަނޑުމެން ސްޓްރެޓެޖިކް އެކްޝަން ޕްލޭން ހަމަ މި އޮތީ އަޅުގަނޑުމެންނަށް ލިބުނު ނެޝަނަލް ކައުންސިލް ޕްލޭނުގެ ރިކަމަންޑޭޝަންގެ މަތިން އަޅުގަނޑުމެން އޭގައި މި އޮންނަނީ ހަމަ މައިގަނޑު 28 އޭރިޔާ އެއް. ދެން، އޭގެއިތުރަށް މިއޮންނަނީ ފަސް ވަޢުދެއް. އެހެންވީމާ، ޖުމްލަ 33 އޭރިޔާ އެއް ބިނާކޮށްފައި މި ޕްލޭނު ސްޓްރެޓެޖިކް އެކްޝަން ޕްލޭން ތައްޔާރުކުރެވިފައި މި އޮތީ. ދެން، ކުރީގައި ވެސް އަޅުގަނޑު ދެންނެވި ހެން މި ޕްލޭނުގައި ހިމެނެނީ ހަމައެކަނި އެ ކޮމްޕޯނަންޓްސްތަކެއް ނޫން. މީގެތެރޭގައި އެހެނިހެން އިންޓަނޭޝަނަލް ކޮމްޕޯނަންޓްސްތައް އެބަހުރި. މީގެތެރޭގައި އަޅުގަނޑުމެން މިލީނިއަމް ޑިވޮލޮޕްމަންޓު ގޯލްސް އަށް ހާސިލުކުރަން ކުރާނެ ކަންތައްތައް ހިމެނޭ. އަދި ވެސް އެހެނިހެން އިންޓަނޭޝަނަލް ޕްރޮޓޮކޯލްސްތަކަށް ރާއްޖޭގެ ކޮންވެންޝަންތަކަށް ސޮއިކޮށްފައި ހުރި އެއްޗެހީގެ ތެރޭގައި ހިމެނޭ ހިއުމަން ރައިޓްސް މި ހިމެނޭ. އެހެންވީމާ، ވަރަށް ގިނަ ޖެންޑާ ހިމެނޭ. ވަރަށް ގިނަ އެހެނިހެން ކޮރަސް ކަޓިން އޭރިޔާސްތައް ހިމެނޭ. ދެން ހަމަ އަދި އޭގެއިތުރުން މި ޕްލޭނު ތައްޔާރު ކުރުމުގައި އެބަހުރި ސެކްޓަރސްތަކުގެ އަމިއްލަ ޕްލޭންސްތައް. މިސާލަކަށް، ހެލްތު މާސްޓަރ ޕްލޭން އެބަ އުޅޭ، ޓޫރިޒަމް މާސްޓަރ ޕްލޭން އެބަ އުޅޭ ހަމަ އެގޮތަށް އެޑިއުކޭޝަންގައި ވެސް އެ ބޭފުޅުންގެ އެ ދާއިރާގެ މާސްޓަރ ޕްލޭންސް އެބަ ހުރި. އެހެންވީމާ، މި ހުރިހާ ޕްލޭންސްތަކަށް ރިޢާޔަތްކޮށްފައި، އެ ހުރިހާ ކަންތަކެއް ހިމެނޭ ގޮތަށް މި ޕްލޭނުގައި ސްޓްރެޓެޖިކް އެކްޝަން ޕްލޭން ވެސް ހިމަނާފައި އޮންނާނީ. ޝުކުރިއްޔާ.

ރިޔާސަތުން ވާހަކަދެއްކެވުން:

ޝުކުރިއްޔާ ޢިމާދު. ދެން ރިކްއަސްޓު ކުރައްވާފައި ތިއްބެވީ، އަޅުގަނޑު ނޯޓުކުރެވިފައި، މި އޮތީ ސަލީމާއި ޢާރިފް. އަދި އަޅުގަނޑު ދެތިން ސުވާލެއް ކޮށްލާފައި ކުރިއަށް ދާނަން. މިހާރު ދެންމެ ފާހަގަކުރައްވައިފި ޑޯނާޒް ކޮންފަރެންސް އަށް ޕްރަޒެންޓޭޝަނުން ފެނުނު ޑޯނާޒް ކޮންފަރެންސްގައި ތިންސަތޭކަ ތޭރަ މިލިއަން ޕްލެޖު ކުރި ވާހަކަ އިނގޭތޯ. ދެން އަޅުގަނޑަށް މި ޑޮކިއުމެންޓު ބަލާފައި، މި ޑޯނާޒް ކޮންފަރެންސް ޑޮކިއުމަންޓަށް ބަލާއިރުގައި މީގައި ޓައިމް ފްރޭމް އެހާ ބޮޑަކަށް މީގައި ތާވަލްތަކުން އެނގޭ ކަން ނޯވޭ. މިސާލަކަށް، ރިކުއަރމަންޓު އެބަ އޮވޭ. މިސާލަކަށް ޕޭޖު ފިފްޓީ ވަން އަށް ދާ ކަމަށް ވަންޏާ އެޑިއުކޭޝަން، ޕޭޖް ފޯޓީ ނައިން އިނގޭތޯ. ސާޅީސް ވަނަ ސަފުހާ އަށް ދާ ކަމަށް ވަންޏާ އެޑިއުކޭޝަން ސެކްޓަރ އަށް ބޭނުންވާ ޓޯޓަލް ޖުމްލަ ފަންސާސް ނުވަ މިލިއަންގެ ވާހަކަ އެބަ އޮވޭ. އެއީ ކޮން ޓައިމް ފްރޭމަކަށްތޯ ފާހަގަ ކުރުވާފަ އެއް ނެތް. އިނގޭތޯ. އެހެންވީމާ، އެއީ ކިތައް އަހަރަށްތޯ. އެއް އަހަރަށްތޯ؟ ނުވަތަ ފަސް އަހަރަށްތޯ؟ މި ގޮތަށް އެއަށް ޖަވާބެއް ދެއްވުމަށް އިނގޭތޯ. ދެން ހަމަ އަނެއް ކަމަކަށް ހަމަ މިއާ ގުޅިގެން މި އެޑިއުކޭޝަން ސެކްޓަރގައި ޖެހިގެން މި އޮތީ ހެލްތު ސެކްޓަރގެ ވާހަކަ. ހެލްތު ސެކްޓަރގެ ރިކްވަރމަންޓަކަށް މިވަނީ ޓްރޭނިންގ އޮފް ގަވަރމަންޓްސް ސްޓާފްސް ކެޕަސިޓީ ބިލްޑިންގ ފޯރޓީ ނައިން މިލިއަން ޑޮލަރސް. ދެން، އިކުއުޕްމަންޓު ޓުވެންޓީ ސެވަން މިލިއަން. ހެލްތު ސެކްޓަރގެ އިންފްރާސްޓަރަކްޗަރ އަށް އެއްވެސް ކަމެއް ދެން ހަމަ ސަރުކާރު ޚަރަދެއް ކުރުމެއް ނެތީތޯއޭ. ދެން ހަމަ އެ ގޮތަށް ޕްރައިވެޓު ކޯޕަރޭޓް ސެކްޓަރު ހިންގާ ކަމަށް ވަންޏާ މި ޓްރޭނިން އޮފް ގަވަރމަންޓްސް ސްޓާފް ފޯރޓީ ނައިން މިލިއަންސް މިއީ ގަވަރމަންޓު ސްޓާފް ކެޕެސިޓީ ބިލްޑިންގ ޓްރެއިން ކުރަން ބޭނުންވާ އިރު ކޯޕަރޭޓު ސެކްޓަރ ހިންގާ ކަމުގައި ވާނަމަ ސަރުކާރުގެ ބަޖެޓުން ލޯނެއް ނަގައިގެން ނަމަވެސް ނުވަތަ އެއިޑު ނަގައިގެން މި ފޯރޓީ ނައިން މިލިއަން މި ޚަރަދު ކުރުމުގެ ވިސްނުމަކީ ކޮބައިތޯ. ދެން މި ފަހަތަށް އެބަހުރި އެހެން ދާއިރާތަކުގައި ވެސް، ސުވާލުތައް ވެސް. އިނގޭތޯ. ދެން، އަޅުގަނޑު އެއަށް ޢިމާދު ނުވަތަ ބޭފުޅަކު ޖަވާބު ދެއްވީމަ، އަޅުގަނޑު ސަލީމަށާއި ޢާރިފަށް ފުރުޞަތު އަރުވާނަން. ޝުކުރިއްޔާ.

ޑިޕާރޓްމަންޓު އޮފް ނެޝަނަލް ޕްލޭނިންގ ޑެޕިޔުޓީ އެގްޒެކެޓިވް ޑިރެކްޓަރ އައިޝަތު ސާދު  ވާހަކަދެއްކެވުން:

މި އަޅުގަނޑުމެން ތި ޑޮކިއުމަންޓް ތައްޔާރުކޮށްފައި މިއޮތީ ހަމައެކަނި މި ޑޯނާރ ފޯރަމަށް އަމާޒުކޮށްގެން. ދެން، ފޮތުގެ ފަހަތުގައި އަޅުގަނޑުމެން ހުންނާނެ ކޮންމެ ސެކްޓަރއަކުން ވަކިވަކިން އެކްޓިވިޓީ ލެވަލަށް. ދެން ކޮންމެ ސެކްޓަރ އަކަށް ހަމަ ވަކިވަކިން އެކްޝަންތަކެއް އައިޑެންޓިފައި ކުރެވިފައި. ދެން، ބޮޑަށް މި ފާހަގަކުރަނީ މުޅި ސެކްޓަރ އެއް ނޫން ކޮސްޓު ކުރެވުނީ ޙަޤީޤަތުގައި. އެކަމަކު ޑޯނާޒަށް އެޓްރެކްޓު ވާނެ ނޫނީ އަޅުގަނޑުމެން ފޯރަމުގެ ކުރިން ޑޯނަރުންނާއި ވާހަކަ ދައްކާފައި، ކޮންމެވެސް ވަރަކަށް އެ ބޭފުޅުން އެހީ ދެއްވާނެ ދާއިރާތަކަކީ ކޮބައިތޯ ނޫނީ އިންޓްރަސްޓެޑު މިސާލަކަށް، އީ.ޔޫ އިން އެންެމެ ބޮޑަށް އިންޓްރަސްޓެޑު ވީ ގަވަރމަންޓު ސެކްޓަރ ތަރައްޤީ ކުރުމަށް. އެހެންވީމާ، އެ ބޭފުޅުން އަނެއް އެހީ ދެއްވާނެ ކަމަށް ލަފާ ކުރާ ކޮންމެވެސް ވަރަކަށް ބައިލެޓްރަލް މީޓިންތަކެއް ހިންގާފައި އެކަންތައް ކޮށްފައި އެ ގޮތުން ފޯރަމަށް ވަޑައިގެންނެވިއިރު ވަރަށް ކްލިއަރކޮށް އެނގޭ ތިމަންނަމެން މިވެނި އެއްޗަކަށް ކަން އެހީ ދޭނީ. ދެން ބޮޑަށް އަޅުގަނޑުމެން އެހެރީ ފޯކަސް ކުރެވިފައި ގްރާންޓު އެހީ އަށް މިޑޯނާ ކޮންފަރެންސްގެ މައިގަނޑު ބޭނުމަކީ. ދެން ހަމަ ގްރާންޓު އެހީ އަށް އެޓްރެކްޓު ވާނެ އެއްޗެއްސަކީ ކޮބައިތޯ. މިސާލަކަށް، އޭގެތެރޭގައި ލޯނުގެ އެހީ ވެސް ލިބުނު. އެކަމަކު ވަރަށް ކޮންސެޝަނަލްސް ލޯނު ލިބުނީ. ދެން، ގްރާންޓު ބޮޑަށް މީހުން ބޮޑަށް ސޮކޯލަރޝިޕް ކަހަލަ ކަންތަކަށް އެޓްރެކްޓު ވާނެ ކަމަށް ބަލާފައި، ރާދަ ދެން ހޮސްޕިޓަލެއް ހެދުމަށް ވުރެ. އެކަމަކު ހޮސްޕިޓަލަށް އިކުއިޕްމަންޓްސް ދޭން ނޫނީ މީހުން ބިނާ ކުރުމަށް ބައެއް ބައިލެޓްރަލް ޤައުމުތަކުން ވެސް ތަންކޮޅެއް ފަސޭހަވާނެތީ އެ ގޮތަށް ހަމަ ޑޯނާ ފޯރަމަށް މި ކަސްޓަމައިޒްޑު އެއްޗެއް އަސްލުގައި އެއީ. އެހެންވީމާ، ދެން ފަހަތުގައި އަޅުގަނޑުމެން ހުންނާނީ ހަމަ އެ އެކްޓިވިޓީސްތައް މި އިންޑިކޭޓުކޮށްފައި. ދެން، ކުރީގައި އަޅުގަނޑު ދެންނެވި، އަދި އެއްޗެއް އެޑުކޮށްލަން ބޭނުންވޭ މި ވިދާޅުވި މި ފަސް ވަޢުދުގެ ވާހަކަ. ދެން، ޙަޤީޤަތުގައި އަޅުގަނޑުމެން ފަސް ވަޢުދޭ މި ބުންޏަސް އޭގައި މި ދެކެވެނީ 33 ކަމުގެ ވާހަކަ ކަންނޭނގެ. އަޅުގަނޑަށް ހީވަނީ ބޮޑަށް ހައިލައިޓު ވަނީ މި ފައިވް ކީ ޕްލެޖު، ކީ އެއްޗެހި މި އުޅެނީ. ދެން، ކުރީގައި ވެސް އަޅުގަނޑު ހައިލައިޓް ކޮށްލި ހެން ސޯޝަލް ޖަސްޓިސްގެ ތެރޭގައި ވެސް އެޑިއުކޭޝަން، ހެލްތު މި މީހުން ތަރައްޤީ ކުރުމާއި އިމްޕޮލޯއިމަންޓު، އިކޮނޮމިކް ކަންތައްތައް. އަދި ގަވަރނަންސް ތެރޭގައި މި ލޯ އެންފޯސްމަންޓާ މި ހުރިހާ ކަމަކަށް ވެސް އެޑްރެސް ކުރެވިގެން އަންނަނީ. އެހެންވީމާ، ބޮޑަށް އަޅުގަނޑުމެންނަށް އެވެއަރ އީ ފަސް ވަޢުދު. ދެން އަނެއް 28 ވަޢުދަށް ޙަޤީޤަތުގައި އެހާ ބޮޑަށް އެވެއަރ ނޫނީ، އެއީ އަޅުގަނޑުމެން އެއީ އަސްލު އެޑްވޮކަސީގެ ތަންކޮޅެއް އެ އަންނަނީ. 

ރިޔާސަތުން ވާހާކަދެއްކެވުން:

ޝުކުރިއްޔާ. ދެން، އަޅުގަނޑު ކޮށްލި އަނެއް ސުވާލަކީ ކޯޕަރޭޓް ސެކްޓަރަށް ހެލްތު ކޯޕަރޭޝަނަކަށް ދާއިރު ސަރުކާރުން ލޯނެއް ނަގައިގެން ފޯޓީ ނުވަތަ އެހީ އެއް ވެސް ހޯއްދަވާފައި ފޯޓީ ނައިން ޕޮއިންޓު އެއިޓު މިލިއަން. އެ ރިކްއަސްޓު ކުރައްވާފައި އޮތީމަ، އޭގެ ވިސްނުމަކީ ކޮބައިތޯ.

ޑިޕާރޓްމަންޓު އޮފް ނެޝަނަލް ޕްލޭނިންގ ޑެޕިޔުޓީ އެގްޒެކެޓިވް ޑިރެކްޓަރ އައިޝަތު ސާދު  ވާހަކަދެއްކެވުން:

ކުރިން ވެސް އަޅުގަނޑު ދެންނެވިހެން މި ބޮޑަށް އެހެރީ ގްރާންޓަށް ފޯކަސް ކުރެވިފައި. މި އެހެންވީމާ، ކޯޕަރޭޓް ސެކްޓަރ އަކަށް ދިއުމުގެ ބައެއް ބޭފުޅުން ދޭނެ ކަމަށް، އެހީ ދޭނެ ކަމަށް އެންޑިކޭޓު ކުރެއްވި ދާއިރާގެ ތެރޭގައި އެހެރީ ޕްރޮޕޯސްކޮށްފައި. ދެން ކޮންމެ ގޮތެއް ވިޔަސް ކޯޕަރޭޓަށް ދިޔަސް ހަމަ ދިވެހިންނަށް ވަޒީފާގެ ފުރުޞަތާއި ދިވެހިންނަށް އެ ރޮނގުރޮނގުން ތަމްރީނުވެފައި ތިބުން އިސް ކަމަކަށް ބަލައިގެން އެ ގޮތަށް އަޅުގަނޑަށް ހީވަނީ އެހެރީ ވިސްނުން ގެންގުޅުއްވާފައި.

ރިޔާސަތުން ވާހަކަދެއްކެވުން:

އެހެންކަމަށް ވަންޏާ ހެލްތު ސެކްޓަރ ގެ މިސާލަކަށް އިންފްރާސްޓްރަކްޗަރ ބިލްޑުކުރުން މިސާލަކަށް ހެލްތު ސެންޓަރުތަކާއި ހެލްތު ޕޯސްޓްތަކާ އެއްޗެހި ރަނގަޅު ކުރުމުގެ ޚަރަދުތަކެއް ކުރާނީ މުޅިން ހަމަ ކޯޕަރޭޓިވް ސެކްޓަރުން، ސަރުކާރުން އެއްްވެސް ޚަރަދެއް ނުކުރާނެ. 

ޑިޕާރޓްމަންޓު އޮފް ނެޝަނަލް ޕްލޭނިންގ ޑެޕިޔުޓީ އެގްޒެކެޓިވް ޑިރެކްޓަރ އައިޝަތު ސާދު  ވާހަކަދެއްކެވުން:

އަޅުގަނޑަށް ހީވަނީ މި ކޯޕަރޭޓްތަކަކީ ވެސް ސަރުކާރުން %100 ހިއްސާވާ ކުންފުނި ހެން. ބޮޑަށް ލަޔަބިލިޓީ އަށް އެންޝުއަރކުރުން ކަންނޭނގެ އޭގެ ވިސްނުމަކީ. މިހާރު ޚިދުމަތް ދޭ އިރުގައި ކޮންމެވެސް ކަހަލަ ސަސްޓެއިނަބަލް ގޮތަކަށް ހަމައެކަނި އަބަދު ސަރުކާރުން އެ ކަމަށް ލާރި ޕަންޕުކޮށްގެން ހިންގުމުގެ ބަދަލުގައި ކޮންމެވެސް ކަހަލަ އިންރިޓާން ނުވަތަ އެޓްލީސްޓު އޮޕަރޭޝަނަލް ކޮސްޓު ކަވަރ ވާ ވަރަށް ހިންގުން ކަންނޭނގެ. ކޮންމެވެސް ވަރެއްގެ ސޯޝަލް އޮބިލިގޭޝަނެއް ދަށުން ކޮންމެވެސް ކަހަލަ ނޫނިއެްޔާ ކުދި ރަށްރަށް ކަހަލަ އެއްޗެހި ވެސް ސަރުކާރުން އިންޓަވިންޝަން އަންނަންޖެހޭނެ ބައެއް ކަންތައްތަކުގައި. އެކަމަކު ދެން އަޅުގަނޑަށް ހީވަނީ އޭގައި އިކޮނޮމިކަލީ ވެސް ބެނިފިޓް، އިކޮނޮމީ އޮފް ސްކޭލް ހުރި ތަންތަން ހުރިހެން އެންމެ ފުރަތަމަ ވިސްނަވާފައި ވަނީ. މިސާލަކަށް މިހާރު އައި.ޖީ.އެމް.އެޗް. އެ ކޯޕަރޭޓިވް އުސޫލުން ހިންގޭނެ ވަރުގެ ތަންތަން. އެހެންވީމާ، އަނެއް ސޯޝަލް ޖަސްޓިސް ބައިގައި ކަވަރ ކުރެއްވޭނެ ކޮންމެވެސް ވަރަކަށް މި ހުންނާނެ އެޑްރެސް ކުރެވިފައި އެ ގޮތަށް ދަތިކޮށް ހުރި ބޭފުޅުންނަށް ނޫނީ އެކަން ކަމަށް އެޑްރެސް ކުރާނެ ގޮތުގެ ޑީޓައިލްސްތައް. 

ރިޔާސަތުން ވާހަކަދެއްކެވުން:

އާދެ، އިތުރު އެހެން ބައެއް ސުވާލު އެބަހުރި. މިހާރު އަޅުގަނޑު ޝަފީޤަށް ފުރުޞަތު އަރުވާފައި ދެން އަޅުގަނޑުުގެ ލިސްޓުގައި ރިކްއެސްޓު ކުރައްވާފައި ތިބި ބޭފުޅުންނަށް ދާނަން. އެއީ ސަލީމް، ޢާރިފް، ނާޒިމް. 

މިނިސްޓްރީ އޮފް ފިނޭންސް އެންޑް ޓްރެޜަރީގެ ޕާރމަނަންޓު ސެކެޓްރީ އިސްމާޢީލް ޝަފީޤު ވާހާކަދެއްކެވުން:

`. އަޅުގަނޑު ހަމަ ކުޑަކުޑަ އެއްޗެއް ދަންނަވާލަން ބޭނުންވޭ އިނގޭތޯ. ދެން މި ފަސް ވަޢުދުގެ ވާހަކަ ދެންމެ ދެއްކެވި އިރުގައި އިނގޭތޯ. މި އަޅުގަނޑު ފާހަގަކޮށްލަން ބޭނުންވަނީ ކުރީގައި ވެސް ފައްޓަވާފައި ހުރި މުހިއްމު މަސައްކަތްތައް އިނގޭތޯ. އެ މަސައްކަތައް ހަމަ ކުރިއަށް ގެންދަވާ ގޮތަށް އޮތީ. މިސާލަކަށް ބަނދަރުގެ މަސައްކަތްތައް. އެއީ ހަމަ މުހިއްމު ހަމަ އިންފްރާސްޓްރަކްޗަރ އަކަށް ވާތީ ވަރަށް ބޮޑަށް ބާރުއަޅައިގެން އެބަ ގެންދަވާ ކުރިއަށް އިނގޭތޯ. ދެން އެކަހަލަ މަސައްކަތެއް ހުއްޓަ އެއް ނުލެވޭނެ. ކުރިން ފަށާފައި ހުރި ހިނގަމުންދާ ކަންތައްތައް ހަމަ ކުރިއަށް ގެންދަވާ އެބަ ގިނަ ކަންތައްތައް. ހަމަ އެ ވާހަކަ ދަންނަވާލަން. ދެން، ވަރަށް ގިނަ ކަންތައްތައް ހަމަ ވަރަށް ރަނގަޅު ވާހަކަ އެއް އެ ދައްކަވަނީ. އަޅުގަނޑު ވެސް އަޑުއަހަން މި އިންނަނީ އިނގޭތޯ. އެހެންވީމާ، އެ ވާހަކަ ފާހަގަކޮށްލަން އަޅުގަނޑު. ޝުކުރިއްޔާ.

ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން:

އާދެ، ޝުކުރިއްޔާ އިނގޭތޯ މުޤައްރިރު. އަޅުގަނޑު މި ޕްލޭނިންގެ ބޭފުޅުން ވީމަ ދަންނަވާލަން ބޭނުންވާ ސާފުކޮށްލަން ބޭނުންވާ ކަމެއް އެބަ އޮތް އިނގޭތޯ. އެ ދެން މި ހުރިހާ ޑޮކިއުމަންޓްސްތަކާ އެއްޗެހި ކުއްލި އަކަށް ނުބެލޭ. އެހެންނަމަވެސް ވަރަށް ބޮޑަށް ބޮލުގައި އޮންނަ ކަމެއް މިއީ މަޖިލީހުގެ މެންބަރެއްގެ ހައިސިއްޔަތުން މި ރައްޔިތުން ތަމްސީލު ކުރާ މީހެއް ހައިސިއްޔަތުން. ތި ބޭފުޅުންނަށް ކިހާ ވަރެއްގެ ގުޅިވަޑައިގެން ދައުލަތުން މަސައްކަތްތަކެއް ކުރައްވައިގެން ކިހާ ވަރަކަށް ރޭވިގެން މި ކުރެވޭ ނުވަތަ ތަޖުރިބާ ކުރެވެމުންދާ މަސަައްކަތެއްތޯ މި އެއްކަލަ ޕްރޮވިންސްތަކަކަށް ބަހާލައިގެން ދައުލަތުގެ ބަޖެޓުން ވަރަށް ބޮޑު ޚަރަދެއް ގާތްގަނޑަކަށް ދޮޅު އަހަރު ދުވަހުގެ ތެރޭގައި މި ކުރީ ވެސް. ކުރެއްވެވީ. އެތައް ވަޒީފާތަކެއް އުފައްދަވާފައި. ދެން، އެ ކަމަށް ބައެއް ސެޓަޕްތައް ވެސް ގާއިމުކުރައްވާ، ބައެއް އޮފިސްތައް ވެސް މި ފަރުނިޗަރ އާ އެއްކޮށް ބަދަލުތަކެއް ވެސް ގެނެއްސަ. އެހެން ގޮސް ވަރަށް ބޮޑު ކަންތައް ގަނޑެެއް ޙަޤީޤަތުގައި މި ހިނގަނީ. ވަރަށް ބޮޑު ޗޭންޖެއް. އަސްލުގައި އެ ކަމަށް މީހުން ތައްޔާރުވާންވާ ވަރަށް ނުކޮށް ކަންނޭނގެ އެކަން  އެ ކުރައްވަނީ. އެހެންވީމާ، އަޅުގަނޑުގެ ޝައުޤުވެރިކަން އެބަހުރި މިއީ ކިހާވަރަށް ރޭވިގެން އިންތިޒާމު ކުރެވިގެން މި ހިނގާ މަސައްކަތެއްތޯ؟ ތި ބޭފުޅުންނާ ކިހާވަރެއްގެ ގުޅުމެއްތޯ މި ކަމުގައި އޮތީ؟ 

ޑިޕާރޓްމަންޓު އޮފް ނެޝަނަލް ޕްލޭނިންގ އެސިސްޓެންޓު އެގްޒެކެޓިވް ޑިރެކްޓަރ މުޙައްމަދު ޢިމާދު ވާހަކަދެއްކެވުން:

ތި ވިދާޅުވި ހެން ޑީސެންޓްރަލައިޒޭޝަނަކީ ދެން ހަމަ މި ކުރީގައި ވެސް އަޅުގަނޑުމެން ހަމަ ނެޝަނަލް ޑިޕާރޓްމަންޓު އޮފް ނެޝަނަލް ޕްލޭނިން އޭރުގެ މިނިސްޓްރީ އިން އިރުގައި ވެސް ޑީސެންޓަރަލައިޒޭޝަންގެ ވިސްނުން އަބަދުވެސް އަޅުގަނޑުމެން ގެންގުޅެން. އެހެންވީމާ، ހަމަ އެ ގޮތުން 2001 ވަނަ އަހަރު އޭ.ޑީ.ބީ ގެ އެހީގެ ދަށުން އަޅުގަނޑުމެން މި ދެ އޮފީހެއް ވެސް އޭރުގައި އޮތީ ގާއިމުކުރެވިފައި. ދެން، އެއަށް ބޮޑަށް އަޅުގަނޑުމެން ވިސްނިފައި މި އޮތީ ޕްލޭނިންގ ޕްރޮސެސް ބޮޑަށް މި ދާން މި ޖެހެނީ ރަށުގެ ފެންވަރަށޭ އޭގެ ރިސޯސަސްތަކާ އެއްޗެހިތައް. އެހެންވީމާ، ދެން ތި ވިދާޅުވިހެން މިހާރު އަޅުގަނޑުމެން އެއްވެސް ކަހަލަ މަޝްވަރާއެއް އަނެއްހެން ނެތް ހިނގާފަ އެއް ނެތް. މި ޑީސެންޓްރަލައިޒޭޝަންގެ ގެންދާނެ ގޮތަކާ މީތި ކިހިނެއްތޯ ބަހާނީ އެކަހަލަ އެއްވެސް އިތުރު މަޝްވަރާ އެއް ނެތް. އަޅުގަނޑުމެން މި އަންނަނީ ސްޓްރެޓެޖިކް އެކްޝަން ޕްލޭން ކޮމްޕައިލް ކުރާއިރު މި އެކި މިނިސްޓްރީސްތަކުން މި އަންނަ ޕޮލިސީސްތަކުގައި ތެރޭގައި ޑީސެންޓްރަލައިޒޭޝަން އެބަ އޮވޭ. އެހެނެްވީމާ، އަނެއްހެން އެއާ ގުޅިގެން އަޅުގަނޑުމެންގެ ލަފައަކަށް ނުވަތަ އަޅުގަނޑުމެންގެ މި ވިސްނުމަކަށް އެއްވެސް ފަރާތަކުން އެދޭ ކަމެއް ހާމަކޮށްފަ އެއް ނެތް. (ވަގުތުކޮޅަކަށްފަހު). ދެން ހަމަ އެ ކުރެއްވި ސުވާލާ ގުޅިގެން އަޅުގަނޑުމެން ޑީސެންޓްރަލައިޒޭޝަން އިޢުލާން ކުރެއްވުމާ ގުޅިގެން އަޅުގަނޑުމެން އަތޮޅުތަކަށް އަމާޒުކޮށްގެން ޚާއްޞަކޮށް ޕްރޮވިންސްތަކަށް އަމާޒުކޮށްގެން މި ޕްރޮވިންސްތަކުގެ ޕްލޭނިންގ ޕްރެސެސް ގެންދާނެ ގޮތާ ބެހޭ ގޮތުން މި ހޭލުންތެރި ކުރެވުމުގެ ގޮތަށް ވޯކުޝޮޕްތަކެއް އަޅުގަނޑުމެން ހިންގާފައި ވެއްޖެ. އެހެންވީމާ، އެ ގޮތުން މި ދިޔަ އަހަރުވެސް ދެ ވޯކް ޝޮޕެއް އަޅުގަނޑުމެން، އަޅުގަނޑު އަދި މިހާރު ވެސް ތިން ވޯކް ޝޮޕެއް މިހާރު ރާވާފައި އެބަ އޮތް. 

ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން:

އާދެ، އަޅުގަނޑަށް ވެސް ހަމަ ތި ބޭފުޅުންނަށް ތަޢުރީފުކުރުން ޙައްޤު. ދެން، ތި ވިދާޅުވި ގޮތަށް މިކަން ސަރުކާރުން ފެއްޓެވުމާ ގުޅިގެން ވަކި ވަރަކަށް ގެންދެވުމާ ގުޅިގެން ދެން ތި ބޭފުޅުން ހޭލުންތެރިކަން އިތުރުކުރުމަށް ތި ހިންގަވާ މަސައްކަތްތައް އެބަދޭ. އެހެންނަމަވެސް އަޅުގަނޑުގެ ޝައުޤުވެރިކަން މި ހުރީ ވަރަށް ބޮޑު ބަދަލެކޭ ޙަޤީޤަތުގައި. ދިވެހިން ދިރިއުޅެމުން އައި ނުވަތަ އަޅުގަނޑުމެންގެ ތެރޭގައި ހުރި ސޯޝަލް ވަރަށް ގިނަ ކަންތައްތަކެއް އަދި ދުވަހުގެ މަސައްކަތާއި އެކްޓިވިޓީސްތަކާ ގުޅުން ހުރި ވަރަށް ބޮޑު ޗޭންޖެކޭ. އެހެންވީމާ، އަސްލުގައި އަޅުގަނޑު ބަލަން މި ބޭނުންވަނީ ކިހާވަރަކަށް މި ޕްލޭންކުރެވިގެން އެ ކަރުދާހުގައި އެކަންކަން އޮންނާނެ ގޮތް ރޭވިގެން އިންތިޒާމު ކުރެވިގެން އެވެޔަރ ކުރަން ވެސް ރައްޔިތުން ޖެހޭނެ ދާއިރާތައް ފާހަގަކުރެވިގެން އެ ގޮތަށްތޯ އެ މަސައްކަތް ދަނީ. އެއީ މި ވަރުގެ ޤައުމީ ބޮޑު މަސައްކަތެއް މި ވަރުގެ ޚަރަދު ބޮޑު މަސައްކަތެއް. ދެން، އަޅުގަނޑު ވެސް ޤަބޫލުކުރަން ކުރީގައި ވެސް އެބަހުރި ސަރުކާރުން އެކިއެކި ސަރަހައްދުތަކަށް ބަހައިގެން ސަރަހައްދީ ތަރައްޤީގެ މަސައްކަތްތަކެއް ރާވައިގެން ތި ވިދާޅުވިހެން ދެކޮޅުގައި ދެ އޮފީހެއް ވެސް ގާއިމުކުރެވި އެ ތަންތަނަށް ބަޖެޓު ވެސް ދެއްވައިގެން މަސައްކަތްތަކެއް ވެސް ކުރައްވާފައި އެބަހުރި. އެކަމަކު، ދެން އެއާ ތަންކޮޅެއް ތަފާތު ގޮތަކަށް ކަންނޭނގެ މި ދަނީ. އެހެންވީމާ، އަޅުގަނޑުގެ ހަމަ އަސްލު ސާފުކުރަން ބޭނުންވާ ޕޮއިންޓަކީ، ކިހާވަރަކަށް ހަމަ ކަރުދާހުގައި ޕްލޭންކުރެވިގެން ސްޓަޑީކުރެވިގެން ރައްޔިތުންނާ ހަމައަށް ގޮސްފައި އެވެއަރ ކުރަންޖެހޭ ދާއިރާތައް ފާހަގަކުރެވިގެން އިތުރަށް ރައްޔިތުން ބައިވެރިކޮށްގެން އެކްޓިވިޓީތަކެއް ހިންގަންޏާ އެ އޭރިޔާތަކެއް ވެސް ފާހަގަކުރެވިގެން އެވަރަށް ޕްލޭންކުރެވިގެންތޯ މިކަން މި ދަނީ. 
ރިޔާސަތުން ވާހަކަދެއްކެވުން:
ޝުކުރިއްޔާ ސަލީމް. އަޅުގަނޑު އިތުރަށް އެހެން ބޭފުޅުން ވާހަކަދެއްކުމުގެ ކުރިން ހަމަ ވަގުތުގެ ވާހަކަ ދަންނަވާލާނަން. މިހާރު ފުރުޞަތަކަށް އެދިވަޑައިގެންފައި އެބަ ތިއްބެވި ޝަފީޤު. އޭގެ އިތުރުން ޖަވާބުދެއްވުމަށް އެދި ޑީ.އެން.ޕީ އަށް ވަގުތު ނަންގަވާފައި ފިނޭންސް އިން ވެސް ވާހަކަފުޅު ދައްކަވާފައި އަދި ފުރުޞަތަށް އެދިވަޑައިގެންފައި އެބަ ތިއްބެވި ޢާރިފާއި، ނާޒިމާއި، ޢާމިރާ. އެހެންވީމާ، މިތިން ބޭފުޅުންނަށް ވެސް ވަގުތު ލިބޭ ފަދަ ގޮތަކަށް ގެންދާނީ. އަޅުގަނޑު ބައްދަލުވުން ދެން ނިންމާލަން އެބަ ހިފަންޖެހޭ. އެކަމަކު، ބްރޭކު ގަޑިއެއް މިއީ. އެހެންވީމާ، 10 ވަރަކަށް މިނެޓް ނެގިދާނެހެން އަޅުގަނޑަށް ހީވަނީ އިނގޭތޯ. އެހެންވީމާ، މި ވަގުތު އަޅުގަނޑު... 
ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން:

ދެވަނަ ސުވާލު ވެސް އޭރުން އަވަސްވާނެ. އެއިރުން އަޅުގަނޑަށް އިތުރަށް ނައިސްވާނެތާ ދޯ. ދެވަނަ ސުވާލަކީ، އެއްވެސް ވަރަކަށް ތި ބޭފުޅުންގެ ޕްލޭނިންގ ސްޓޭޖުގައި މަސައްކަތްތަކުގެ ތެރޭގައި އެއްވެސް ވަރަކަށް އުޅޭތޯ ކުރީގައި ވަރަށް ބޮޑަށް އަޅުގަނޑުމެންނަށް ދެކެވޭ ވާހަކަ އެއް މި ތަރައްޤީގައި އެއްފަސްކުރުމުގެ ވާހަކަ އަކީ. ދެން އަޅުގަނޑު މި ތަމްސީލު ކުރާ ދާއިރާއަކީ އޭގެ ވަރަށް ބޮޑެތި މަސައްކަތްތަކެއް ދިޔަ ބޮޑެތި މަޝްރޫޢުތަކެއް ހިންގާފައި އޮތް ދާއިރާއެއް ށ.އަތޮޅުގެ ފުނަދޫ ދާއިރާ އަކީ. އެހެންވީމާ، މި އެއްފަސްކުރުމުގެ ސިޔާސަތަށް ކޮންކަހަލަ ބަދަލުތަކެއްތޯ އައިސްފައި ހުރީ ތި ބޭފުޅުން ޕްލޭނިންގ މީޓިންގތަކުގައި އުޅުއްވާއިރު އެނގިވަޑައިގަންނަވާނެ. އެހެންވީމާ، އެކަން ވެސް އަޅުގަނޑު ސާފުކޮށްލަން ބޭނުން. 
ރިޔާސަތުން ވާހަކަދެއްކެވުން:
ޝުކުރިއްޔާ. އަޅުގަނޑު މި ހަމަ ސަލީމުގެ އިޒުނަ އާ އެކު އަޅުގަނޑުމެން ވެސް އެބަހުރި ވަރަށް ބައިވަރު އެ ކަމާ ގުޅުންހުރި ސުވާލުތައް އިނގޭތޯ. އެހެންވީމާ، އެ ބައި އަދި މި ބޭފުޅުން އަދި އެހެން ވަގުތެއް ވެސް ނެންގެވިދާނެ ހެން އަޅުގަނޑަށް ހީވަނީ. ދެން އަންނަ ބައްދަލުވުމެއް ޝެޑިއުލްކޮށްލާފައި ތަންކޮޅެއް ހަމަ އިންފްރާސްޓްރަކްޗަރ ރިލޭޓެޑު އަދި ޕޮޕިއުލޭޝަން ކޮންސަލްޓޭޝަނާ ގުޅުން ހުރި ސުވާލުތަކަކާ ބެހޭ ގޮތުން އަޅުގަނޑުމެން ހަމަ އެއް ސެޝަން ވެސް އެބަ ނަގަންޖެހޭ. ކުރިއަށް މިއޮތް ދެތިން މިނެޓުގައި މިއަށް ޖަވާބެއް ނުލިބޭނެހެން އަޅުގަނޑަށް ހީވަނީ އިނގޭތޯ. ދެން ކުރު ގޮތަކަށް ޢިމާދު އެއަށް ޖަވާބު ދެއްވާފައި ޝަފީޤު ވެސް ޖަވާބު ދެއްވާފައި. އެހެންވީމާ، އަޅުގަނޑު މިހާރު ޢާމިރު ސުވާލުކުރެއްވީމަ، ދެން ޖަވާބު ދެއްވަން ހަދާނީ ދެއްތޯ. ވާހަކައަކީ ހުރިހާ ބޭފުޅުން ސުވާލުކޮށްލެއްވީމަ. އާދެ، އެހެންވީމާ، ޢާމިރު. ޢާރިފު. 
ވައިކަރަދޫ ދާއިރާގެ މެންބަރު ޢަލީ ޢާރިފު ވާހަކަދެއްކެވުން: 
އާދެ، ޝުކުރިއްޔާ ވަޑައިގެންދެއްވީތީ ހުރިހާ ބޭފުޅުންނަށް ވެސް ހަމަ ވަރަށް ބޮޑަށް ޝުކުރިއްޔާ. ދެން ވިދާޅުވެއްޖެ 356 ޕްރޮޖެކްޓެއް މިހާރު ވެއްޖެއޭ އެން.ޕީ.ސީ އަށް ހުށަހަޅުއްވާފައި ދެއްތޯ ސަބްމިޓު ކުރައްވާފައި. ދެން މިހާރު ކިތައް ޕްރޮޖެކްޓު މުޅި ރާއްޖޭގައި އެބަ ހިނގާތޯ އަޅުގަނޑު ބަލައިލަން ބޭނުންވަނީ. އެ އޮންނާނެތޯ އޭ ތި ބޭފުޅުންގެ ވެބްސައިޓުގައި. ދެން މި ހުރިހާ ޕްރޮޖެކްޓްސް އަކަށް ހަމަ %100 ފަންޑްސް ލިބިގެންތޯ އޭ ނޫނިއްޔާ ޝޯޓު ވަނީ ކިހާ ފަންޑްސް އެއްތޯ. މި ހުރިހާ އެއްޗެހި އަޅުގަނޑުމެންނަށް ޤައުމީ ތަރައްޤީ ކޮމިޓީގެ ހައިސިއްޔަތުން އަޅުގަނޑުމެންނަށް ޕަރސަނަލީ އެނގެން އެބަ ބޭނުންވެ އޭ. އަޅުގަނޑު ޤަބޫލެއް ނުކުރަން މި ހުރިހާ އިންފޮމޭޝަނެއް ވެބްސައިޓުގައި ހުންނާނެ ކަމަކަށް. އެހެންނަމަވެސް، އަޅުގަނޑުމެންނަށް މި މަޢުލޫމާތު ދެއްވައިފިއްޔާ ވަރަށް ރަނގަޅޭ. ދެން އަނެއް ޕޮއިންޓަކީ އަޅުގަނޑުގެ ދާއިރާގެ ރަށެއް މިދިޔަ ސަރުކާރުގެ ފަހުކޮޅު ބަޖެޓު ކުރައްވާފައި އޮތް ފައިސާއެކޯ މިއީ މި ޔޯ އެއް މިއީ އިނގޭތޯ. އަޅުގަނޑު މި ބުނަނީ ޔޯއެއްގެ ގޮތުގައި. އެކަމަކު، އެ މީހުން އެބަ %100 ޔަޤީންކުރޭ. ފްރެންޗު އެއިޑުގައި އެ މީހުންނަށް ބަނދަރަކަށް ލިބިފައި އޮތް ފައިސާއެކޯ މިއީ ފްރެންޗު އެއިޑުން. އޭތި ތި ބޭފުޅުން ރިލޮކޭޓު ކުރެއްވީތޯއޭ ނޫނީ ކިހިނެއްތޯއޭ ހެއްދެވީ. ޕްރޮޖެކްޓެއް ކުރިއަކަށް ނުދޭ. އެހެންވީމާ، އެވެސް އަޅުގަނޑު ބަލައިލަން ބޭނުންވާ ކަމެއް. ތި ބޭފުޅުންނަށް އެނގިވަޑައިގެންފައި މި ކަމުގައި އޮންނަންވާނެ ކަމަށް އަޅުގަނޑު ޤަބޫލުކުރަނީ. އެހެންވީމާ، އޭގެ ޖަވާބު ވެސް ދެއްވައިފިއްޔާ ވަރަށް ރަނގަޅު. ދެން އަނެއް ޕޮއިންޓަކީ ތިން ސަތޭކަ ތޭރަ މިލިޔަން ޔޫ.އެސް ޑޮލަރސް ޕްލެޖު ކުރެއްވި ވާހަކަ މި އޮންނަނީ. އެއިން ކިހާވަރެއް ޙަޤީޤަތުގައި މިހާރު ލިބިއްޖެތޯއޭ. ލޯނު ވިޔަސް ގްރާންޓު ވިޔަސް. އެއީ އަޅުގަނޑުގެ ތިން ސުވާލު. ވަރަށް ބޮޑަށް ޝުކުރިއްޔާ. 
ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. ޝަފީޤު ކުރިން ފުރުޞަތަކަށް އެދިވަޑައިގެންފައި އޮތީމަ، ޝަފީޤަށް ފުރުޞަތު އަރުވާފައި...

ޑިޕާރޓްމަންޓު އޮފް ޕްލޭނިންގެ ފަރާތުން މިނިސްޓްރީ އޮފް ފިނޭންސް އެންޑް ޓްރެޜަރީގެ ޕާރމަނަންޓު ސެކެޓްރީ އިސްމާޢީލް ޝަފީޤު ވާހަކަދެއްކެވުން:
އަޅުގަނޑު ކުޑަ އެއްޗެއް ދަންނަވާލާނަން އިނގޭތޯ މި ޕްރޮވިންސްތަކުގެ މައްސަލައިގައި އިނގޭތޯ. އަޅުގަނޑު ދެކޭގޮތުގައި ވެއްޖިއްޔާ އިނގޭތޯ މި ޕްރޮވިންސްތަކުގެ މަސައްކަތް ހިނގަންޖެހޭ ގޮތުގައި ހިނގާނީ ވެސް ކޮންމެވެސް ކަހަލަ ޤާނޫނީ ހައިސިއްޔަތެއް ލިބިގެންހެން އަޅުގަނޑަށް ހީވަނީ އިނގޭތޯ. ދެން ވަރަށް ބޮޑަށް ނެގި މަޑުވެފައި މި އޮންނަނީ ދެއްތޯ ވަރަށް ބޮޑަށް ދެކެވޭ ވާހަކަ އެއް. އެހެންނަމަވެސް، އެ އުޅޭ ހިސާބު ތި ބޭފުޅުންނަށް ވެސް އެނގިވަޑައިގަންނަވާނެ އިނގޭތޯ. އަޅުގަނޑުމެންނަށް މާލީ ގޮތުން ވެސް އަޅުގަނޑުމެންނަށް ވަރަށް ދަތި މައްސަލަތައް އެބަހުރި މީގައި އިނގޭތޯ. ދެން އެ ހިސާބަކަށް ދިޔައިމަ ދެން އޮންނާނެ ގޮތަކީ ރަނގަޅު ގޮތުގައި ގެންދެވުން އަޅުގަނޑަށް ހީވަނީ ބޮޑަށް އިނގޭތޯ. އެހެންވީމާ، އެ ވާހަކަ އެހިސާބުން ކުރުކޮށްލާނަން އިނގޭތޯ. ދެން ދެންމެ ވިދާޅުވި އެއް ވާހަކަ އަކަށް އަޅުގަނޑު އަލިއަޅުވާލާނަން. ދެން މި ޑޯނަރ ކޮންފަރެންސްގައި ޕްލެޖު ކުރެއްވި ފައިސާ އިނގޭތޯ. ފައިސާގެ ކަންތަކަކީ ތި ބޭފުޅުންނަށް ވެސް އެނގިވަޑައިގަންނަވާނެ ބަޔަކު އަދި ޕްލެޖު ކުރެއްވިޔަސް އެއީ އަކީ އެއް ވަގުތަކުންނެއް ދެއްވާ އެއްޗެއް ނޫން. ލިބޭ އެއްޗެއް ވެސް ނޫން އިނގޭތޯ. ދެން އޮތީ އަޅުގަނޑުމެން މަސައްކަތްކުރުން. މިހާރު އެ މަސައްކަތް ވަރަށް ބޮޑަށް ސަރުކާރުން ކުރައްވަން ފައްޓަވައިފި. އެ ކަމާ ބެހޭ ފަރާތްތަކާ ގުޅުއްވައިގެން ކުރިއަށް ގެންދަންވާ ކަންތައް. އެއީ ބައެއް ކަހަލަ ކަންތައްތަކަކީ ރަސްމީ ދާއިރާ. މިސާލަކަށް، ފޮރިން އެފެއާޒް ތްރޫކޮށް އިނގޭތޯ މެދުވެރިކޮށް މަޝްވަރާކުރެވިގެން ވާހަކަތައް ދެކެވިގެން އެއަށް ޢަމަލީ ސިފަ އަންނާނެ ކަންތައްތައް. ދެން ބައެއް އިދާރާތަކުން އެބަހުރި ހާމަކުރުމަށް އެދިވަޑައިނުގެން ހުރި ދާއިރާތައް. ދެން އޭގެ ސަރުކާރުގެ ކަންތައްތައް ހުންނަ ގޮތުން އެ ބޭފުޅުންނަށް ދެއްވެން އޮންނަ އެއްޗެއް ވެސް ވިދާޅުވުން ދަތި. އެހެންނަމަވެސް، އެ ބޭފުޅުންނާ ގުޅިގެން ބައެއް ބޭފުޅުންނަށް އެބަ ދިމާވޭ މާލީ އަހަރު ނިމޭ ދުވަސްވަރު ވެސް ތަފާތު ވީމަ އެ ބޭފުޅުންނަށް އެއްޗެއް ވިދާޅުވުން ދަތިވެފައި. އެހެންނަމަވެސް، ޕޮޒިޓިވްކޮށް ހޯއްދަވައިދެއްވާނެ ކަމަށް ވިދާޅުވެފައި ތިބި ފަރާތްތައް ވެސް އެބަ ހުރި. އެހެންވީމާ، އެ މަސައްކަތްތައް މިހާރު ކުރެވެމުން އެ ދަނީ އިނގޭތޯ. އެހެންވީމާ، ފަރާތްފަރާތުން އެ އެއްޗެހި ނިމިގެން އައިމަ ބަރާބަރަށް މިވެނި އެއްޗެކޭ އެހެން ދަންނަވަން އިނގޭނީ އިނގޭތޯ. އެ ގޮތަށް އެ ފައިސާގެ ކަންތައްތައް އޮތީ. ދެން ބައެއް އެއްޗެއްސަކީ ޕްރޮޖެކްޓުގެ ގޮތުގައި ނުވަތަ އެކި ކަންކަމަށް ލިބެން ހުރި އެއްޗެހި. އަނެއްބައި އެއްޗެއްސަކީ ފައިސާގެ ގޮތުގައި ވެސް ލިބެން އެބަހުރި. ގްރާންޓުގެ ގޮތުގައި ވެސް ދެއްތޯ. އެހެންވީމާ، މުޅިން އެކަންކަން ނިމޭނީ މި ދަންނަވާހެން ކޮމިއުނިކޭޝަންތަކާ ކަންތައްތައް ގުޅި މަޝްވަރާކޮށްގެން މުޅިން ނިމުމަކަށް އައިމަ އިނގޭތޯ. ދެން އަދި މި ވަގުތު އަދި އެއްވެސް ގޮތަކަށް ފައިސާ އެއް އަނެއްހެން އައިސްފަ އެއް ނެތް ފިނޭންސް މިނިސްޓްރީއަކަށް. ޝުކުރިއްޔާ. 
ރިޔާސަތުން ވާހަކަދެއްކެވުން:
އެހެންވީމާ، އަޅުގަނޑުމެންނަށް މިހަފްތާ ތެރޭގައި ފޮނުއްވާލަ ދެއްވުން އެދެން މި ޑޮނަރ ކޮންފަރެންސަށް ހުށަހެޅުއްވި ކަންތައްތަކުގެ ތެރެއިން މިހާތަނަށް ފައިސާ ލިބުނު ފައިސާގެ ހަމަ ތާވަލެއް ޖުމްލަކޮށް ތާވަލެއް މިހަފްތާ ތެރޭގައި ފޮނުއްވައިދެއްވުން އެދެން. ދެން ކުރިއަށް މިއޮތް ބައްދަލުވުމަކަށް ވެސް އަޅުގަނޑުމެންގެ އަމާޒު އެބަ ލާން އެބަޖެހޭ ވާހަކައަކީ ހަމަ ޤައުމީ ތަރައްޤީ ގުޅުން ހުރި ބައެއް އިތުރު ސުވާލުތައް ކުރުމަށްޓަކައި ތި ބޭފުޅުންނަށް އަދި އެހެން ދުވަހަކު ވެސް އަޅުގަނޑުމެން ދަންނަވާލަން ބޭނުންވޭ. އަވަސް ފުރުޞަތެއްގައި މިކަން އިންތިޒާމު ކޮށްލެވިއްޖިއްޔާ ރަނގަޅުވާނެ. އަޅުގަނޑު ކޮމިޓީ މެންބަރުންގެ ޚިޔާލުފުޅަށް ވެސް ހުޅުވާލާނަން. ދެން އަޅުގަނޑުމެން މި ޑިޕާޓްމަންޓު އޮފް ނެޝަނަލް ޕްލޭނިންގ އާއި، ފިނޭންސް މިނިސްޓްރީގެ ބޭފުޅުންނަށް ދަންނަވާލާނީ ކޮން ދުވަހަކުންތޯ. އަޅުގަނޑުމެންގެ ބައްދަލުވުންތައް މި އޮންނަނީ ހޯމަ ދުވަހާއި ބުދަ ދުވަހާ. ދެން މިހަފްތާ ތެރޭގައިތޯ ނުވަތަ ދެން އަންނަ ހަފްތާއެއްގައި ބައްދަލުވުމެއް ކުރިއަށް ގެންދާނެތޯ. ދެން މިހާރު އަޅުގަނޑު ފުރުޞަތު އަރުވާނަން ޢިމާދު އަދި ބައެއް ޖަވާބު ދެއްވަން ފުރުޞަތު އަރުވާނަން. ޝުކުރިއްޔާ. 
ޑިޕާރޓްމަންޓު އޮފް ނެޝަނަލް ޕްލޭނިންގެ އެސިސްޓެންޓު އެގްޒެކެޓިވް ޑިރެކްޓަރ މުޙައްމަދު ޢިމާދު ވާހަކަދެއްކެވުން:

އާދެ، ދެންމެ ޢާރިފު ކުރެއްވި ސުވާލުގައި ވިދާޅުވެއްޖެ ނެޝަނަލް ޕްލޭނިންގ ކޮމިޝަނުން ވަކި އަދަދަކަށް މަޝްރޫޢުތައް ނިންމަވައި ދެއްވާފައި ކަމަށް. އެހެންވީމާ، އޭގެ ސްޓޭޓަސް. އެހެންވީމާ، އޭގެ ސްޓޭޓަސް މިހާރު އަޅުގަނޑުމެންގެ ވެބްސައިޓުން ލިބެން އޮންނާނީ ހަމަ ޕްރޮޖެކްޓުގެ ސްޓޭޓަސް. އެއީ އެޕްރޫވްތޯ ނުވަތަ ނޫންތޯ.  ދެން އެއިން ކޮންމެ ޕްރޮޖެކްޓެއްގެ ދެން އެ އާ ގުޅިގެން ކުރަންޖެހޭ ކަންތައްތަކުގެ އިންފޮމޭޝަން އަޅުގަނޑުމެންގެ އޮފީހުގައި ހުންނާނެ. އެހެންވީމާ، އެ އިންފޮމޭޝަންތައް އަޅުގަނޑުމެންނަށް ލިބޭނެ ގޮތަށް ހަދައިދޭނަން. 
ޑިޕާރޓްމަންޓު އޮފް ނެޝަނަލް ޕްލޭނިންގގެ ޑެޕިއުޓީ އެގްޒެކެޓިވް ޑިރެކްޓަރ އަންވަރު ޢަލީ ވާހަކަދެއްކެވުން:
ޢާރިފުގެ ފުރަތަމަ ސުވާލާ ގުޅިގެން މިހާރު ރާއްޖޭގައި ހިނގަމުންދަނީ ކިތައް މަޝްރޫޢުތޯ. 2009 ވަނަ އަހަރު ބަޖެޓުކޮށްގެން ޕީ.އެސް.އައި.ޕީގައި ހިންގުމަށް 317 މަޝްރޫޢެއް ފެށިގެން ކުރިއަށް ދޭ. އެވެސް އަޅުގަނޑުމެންގެ މި މޮނިޓަރިންގ ރިޕޯޓުގައި އެ ހުރިހާ މަޢުލޫމާތުތަކެއް ހުންނާނެ. މިހާތަނަށް ނިމިފައި ހުރި އެއްޗެއްސާއި ނުނިމި ދިގުލައިގެން ދިޔަ ސަބަބުތަކާ އެ އެއްޗެހިތައް ވެސް އަޅުގަނޑުމެންގެ ރިޕޯޓުގައި ތަފްސީލުކޮށްދެވިފައި ހުންނާނެ. 
ރިޔާސަތުން ވާހަކަދެއްކެވުން:
ތި ރިޕޯޓް މިހާރު ވެބްސައިޓުގައި ފެންނަން ހުންނާނެތޯ. 
ޑިޕާރޓްމަންޓު އޮފް ނެޝަނަލް ޕްލޭނިންގގެ ޑެޕިއުޓީ އެގްޒެކެޓިވް ޑިރެކްޓަރ އަންވަރު ޢަލީ ވާހަކަދެއްކެވުން:
އާދެ. 
ރިޔާސަތުން ވާހަކަދެއްކެވުން:
އާދެ، ޝުކުރިއްޔާ. ދެން އަޅުގަނޑު ފުރުޞަތު އަރުވަން މި އޮތީ ޢާމިރަށް. އެއަށްފަހު މުސްޠަފާ ދެން ރާމިޒް. ދެން އަޅުގަނޑު ނިންމާލަން ހިފާނީ. ދެން ސަލީމަށް ވެސް އަޅުގަނޑު ފުރުޞަތު އަރުވާނަން. 
ކުޑަހުވަދޫ ދާއިރާގެ މެންބަރު އަޙުމަދު ޢާމިރު ވާހަކަދެއްކެވުން:
އާދެ، އަޅުގަނޑު ވެސް ހަމަ ވީހާވެސް ކުރުކުރެވޭތޯ ބަލާނަން. އަޅުގަނޑު ހަމަ ދެ ސުވާލެއް އަޅުގަނޑުގެ ހިތަށް ވަދެގެން އެ ކޮށްލަން ވެގެން އަޅުގަނޑު ބޭނުންވީ. 2009 ވަނަ އަހަރުން ފެށިގެން 2013 ވަނަ އަހަރާ ދޭތެރޭގެ ޕްލޭނެއް ތި ބޭފުޅުން އެކުލަވާލައިގެން މައިގަނޑު ގޮތެއްގައި އަޅުގަނޑަށް މި ފާހަގަވެގެން ދިޔައީ. އެއް ސުވާލަކީ މި ޕްލޭންތަކުގައި ނުހިމެނޭ ކަންތައްތައް ބައެއް ކަހަލަ ކެމްޕޭނުގެ ވަގުތުތަކުގައި އެބަ މި ޕްލޭން ތެރެއަށް އެބަ އެޑު ކުރައްވަމުން ދޭ. އެކަހަލަ ކަންތައްތައް ތި ބޭފުޅުން ވިސްނަވާފައި ވަނީ ކިހާވަރަކަށްތޯ. ދެވަނަ ކަމަކީ ކޮންމެ ގޮތެއް ވިޔަސް އަޅުގަނޑުމެންނަށް ޤާނޫނުއަސާސީ އިން އެބަ ލާޒިމު ކުރޭ ކައުންސިލުތަކެއް އުފައްދަންޖެހޭނެ ކަމަށް. އެ އުފައްދާ ކައުންސިލުތައް މި ޕްލޭން ތެރޭގައި ކައުންސިލުތަކަށް ލިބިގެންވާ ބާރު މި ޕްލޭންގައި ހިމެނުމަށްޓަކައި ވިސްނަވާފައިވަނީ ކިހާވަރަކަށްތޯ. 
ޑިޕާރޓްމަންޓު އޮފް ނެޝަނަލް ޕްލޭނިންގެ އެސިސްޓެންޓު އެގްޒެކެޓިވް ޑިރެކްޓަރ މުޙައްމަދު ޢިމާދު ވާހަކަދެއްކެވުން:

ތި ވިދާޅުވި ގޮތަށް ސްޓްރެޓެޖިކް އެކްޝަން ޕްލޭންގައި އޭގެ ބޭރުން މި އަންނަ ކަންތައްތައް ކިހިނެއްތޯ އަޅުގަނޑުމެން މި މޮނިޓަރ ކުރަނީ. އަޅުގަނޑު ހިތުން އެކަންތައް އަޅުގަނޑުމެންނަށް ކުރެވޭނީ ހަމަ މި މަޝްރޫޢުތައް މޮނިޓަރ ކުރާ އުސޫލުން އެ މަޝްރޫޢެއް ނެޝަނަލް ޕްލޭނިންގ ކޮމިޝަން އައިމަ މިހާރު މި އޮންނަ އުސޫލުން ރާއްޖޭގެ އެއްވެސް މަޝްރޫޢެއް ހިންގޭނީ ނެޝަނަލް ޕްލޭނިންގ ކޮމިޝަނުން އެޕްރޫވްކޮށްގެން. އެހެންވީމާ، މިހެން ދެންނެވި ކަމުގައި ވިޔަސް ހަމަ ބައެއް މަޝްރޫޢުތައް އަދި މި ޕްލޭނިންގ ކޮމިޝަނަށް ނައިސް ވެސް އެބަހުރި. އެހެންވީމާ، އަޅުގަނޑުމެން މަސައްކަތް ކުރަނީ އެ ގޮތުން ބޭރުން ހިނގާ ހުރިހާ މަޝްރޫޢެއް ވެސް ހަމަ ކަމާ ބެހޭ ފަރާތްތަކާ ގުޅައިގެން ހަމަ ނެޝަނަލް ޕްލޭނިންގ ކޮމިޝަނަށް ގެނެސްފައި ކޮމިޝަނުން އެންޑޯޒްކޮށްގެން ގެންދާ މަޝްރޫޢެއްގެ ގޮތުގައި. އެހެންވީމާ، އެ ގޮތުން ކުރިއަށް ގެންދެވޭއިރު އަޅުގަނޑުމެންނަށް އެބަ ބާރެއް ލިބޭ އެ ފަރާތްތަކާ ގުޅައިގެން އެ މަޝްރޫޢު މިހާރު އޮތީ ކޮން ސްޓޭޓަސްއެއްގައިތޯ ކޮން ހިސާބެއްގައިތޯ އޭގެ މަޢުލޫމާތު ހޯދާ، އެ ކަމާ ބެހޭ ކަންތައްތައް އަޅުގަނޑުމެންގެ ޕްރޮޖެކްޓު ކޮންޓެއިން ތެރެއަށް ލާފައި އެ ވީހާ ވެސް ހާމަކަން ބޮޑު ގޮތެއްގައި ޢާއްމުންނަށް އޭގެ މަޢުލޫމާތުތައް ލިބޭ ގޮތަށް ހެދުން. 

ޑިޕާޓްމަންޓު އޮފް ނެޝަނަލް ޕްލޭނިންގެ ޑެޕިޔުޓީ އެގްޒެކެޓިވް ޑިރެކްޓަރ ޢާއިޝަތު ސާދު ވާހަކަދެއްކެވުން:

އަޅުގަނޑުމެންގެ އޮފީހާ އަޅުގަނޑަށް ހީވަނީ ބޮޑަށް ރިލޭޓު ވަނީ އެޓަރނީ ޖެނެރަލްގެ އޮފީހާ ހެން. އެހެންވީމާ، އަޅުގަނޑުމެންނަކަށް އޭގެ އެހާ ޑީޓެއިލްސް އެއް ނެތް. އޯވަރޯލް ޕްލޭނިން އެއް އަޅުގަނޑުމެން ބޮޑަށް ފޯކަސްކުރަނީ. ދެން ކޮންމެ ސެކްޓަރއަކުން އެ ސެކްޓަރގެ ވަކި ކަންތައްތަކަށް އެޑްރެސް ކުރުމަށް. މިސާލަކަށް، ހޯމް މިނިސްޓްރީ އިން އެޓަރނީ ޖެނެރަލް އޮފީހާ ކޮލެބްރޭޓް ކުރައްވައިގެންހެން އަޅުގަނޑަށް ހީވަނީ މި ކައުންސިލުތައް އެސްޓަބްލިޝްވުމާ އެ ޤާނޫނީ ބާރުތަކާއި އެ ބޭފުޅުންގެ އެ ކަންތައްތައް ކުރިއަށް ގެންދަވަނީ. 

ތިމަރަފުށީ ދާއިރާގެ މެންބަރު މުޙައްމަދު މުޞްޠަފާ ވާހަކަދެއްކެވުން: 

އާދެ، އަޅުގަނޑު ހަމަ ދާން ވެސް ވެފައި މި އިނީ. އެކަމަކު، ހަމަ ކުޑަކުޑަ ސުވާލެއް ކޮށްލަން މަޢުލޫމާތަށްޓަކައި. އަޅުގަނޑުގެ ސުވާލަކީ، ތި ބޭފުޅުން ތިކުރައްވާ މަސައްކަތްޕުޅަކީ ވަރަށް ބޮޑަށް އޭގައި އެބަ ބޭނުންވޭ މަޢުލޫމާތު ހޯދުމާއި ސަރުކާރުގެ ފަރާތްތަކުން ދޭންޖެހޭ އެއްބާރުލުން. އަޅުގަނޑަށް ހީވަނީ މި މަސައްކަތުގައި ވަރަށް މުހިއްމު ދޭއްޗެއް ހެން އެއީ. އެހެންވީމާ، ކިހާވަރަކަށް ތި ބޭފުޅުންނަށް ސަރުކާރުގެ ފަރާތްތަކުން އެއްބާރުލުމާއި މަޢުލޫމާތު ހިއްސާކުރުމާ މި ކަންތައްތަކަށް ކިހާވަރެއްގެ އެއްބާރުލުމެއް ދޭތޯ އަޅުގަނޑުމެން ބަލައިލަން އެބަ ބޭނުންވޭ. މިސާލަކަށް، އެއްބާރުލުން ނުދޭނަމަ ނުވަތަ މަޢުލޫމާތު ހިއްސާނުކުރާ ނަމަ ތި ބޭފުޅުންނަށް ލިބިދޭ އެއްވެސް ކަހަލަ ޤާނޫނީ ބާރެއް އެބަ އޮތްތޯ އެ ހޯދުމުގައި. އެއީ އެކައްޗެއް. ދެން އަޅުގަނޑު ސުވާލުކޮށްލަން 317 ޕްރޮޖެކްޓުގެ މަޝްރޫޢު ހިނގާ ވާހަކަ ވިދާޅުވެއްޖެ ދެންމެ. މީގައި މޮނިޓަރިން ރިޕޯޓަކާ މި އެއްޗެހި ވާ ވާހަކަ. ދެން އަޅުގަނޑަށް ވަރަށް މުހިއްމު ތި ބޭފުޅުންގެ ވެބްސައިޓެއް ވާނަމަ އަދި މި މަޢުލޫމާތުތައް އަޅުގަނޑުމެންނަށް ވަރަށް ފަސޭހަ ގޮތަކަށް. އަޅުގަނޑުމެންނަކީ ވަރަށް ބަރުކޮށް މަސައްކަތްކުރަމުން ދާ ބައެއް. ވަރަށް ފަސޭހަ ގޮތަކަށް މި ބަލައިލެވޭނެ ގޮތަކީ ކޮބައިތޯ އާއި މި އަޅުގަނޑުމެން މިސާލަކަށް، ވެބްސައިޓެއް ނަމަވެސް އެ ވެބްސައިޓަކީ ވަރަށް ބޮޑުކޮށް އޮންނަ އެއްޗެއް ބައެއްފަހަރު. އެ ފަސޭހައިން އެ މަޢުލޫމާތަށް ވަދެގަނެވޭނެ ގޮތެއް. އެހެންވީމާ، މި މަޢުލޫމާތު ވެސް އަޅުގަނޑުމެން ބޭނުންވޭ. ވަދެވޭނީ ބަލައިލެވޭނީ ކޮން ވެބްސައިޓަކުންތޯ ކިހާ ފަސޭހައަކުންތޯ އަޅުގަނޑަށް އޭތި. ދެން އެހާ ޓައިމްތަކެއް ވޭސްޓުނުކޮށް ބަލައިލެވޭނެ ގޮތެއްވުން އެއީ އަޅުގަނޑު ވަރަށް ބޮޑަށް އެދޭ ކަމެއް. 

ރިޔާސަތުން ވާހަކަދެއްކެވުން:

އާދެ، މުސްޠަފާ ކުރެއްވި ބައެއް ސުވާލުތަކުގެ ޖަވާބު އަޅުގަނޑަށް ހީވަނީ މިހާރު ހުންނާނެހެން. ދެން ކޮންމެ ގޮތެއް ވިޔަސް އެކި މަޝްރޫޢުތައް ހިންގަމުން ގެންދާ ތަފާތު މިނިސްޓްރީތަކުން ފޯރުކޮށްދޭންޖެހޭ މަޢުލޫމާތުތަކެއް އަބަދުވެސް ހުރޭ. ކުރީގައި ވެސް ހަމަ ޕްލޭނިންގ މިނިސްޓްރީ ހުރިއިރު ވެސް ޙަޤީޤަތުގައި މަޢުލޫމާތުތައް ލިބެންޖެހޭ. އެކަމަކު، މަޢުލޫމާތުތައް ނުލިބި ދާ ގިނަ ފަހަރުފަހަރު އެ މަޢުލޫމާތުތައް އަނެއްކާ ނުދިނީމަކާ އަޅާނެ ޤާނޫނީ ފިޔަވަޅެއް ޙަޤީޤަތުގައި ނޯވޭ އިނގޭތޯ ކުރިއަކު ވެސް. ދެން މިހާރު ވެސް އަޅުގަނޑަކަށް ހިއެއް ނުވޭ އަދި އެކަހަލަ އޮނިގަނޑެއް އޮތްހެނެއް. ދެން ކުރީގައި ނިޒާމެއް ގައިމުވެސް އޮންނާނެ އިތުރަށް ބަޖެޓަށް ރިކުއެސްޓު ކުރައްވާ ކަމަށް ވަންޏާ ވޭތުވެދިޔަ ތަނުގައި ވެސް ބަޖެޓު ހޭދަކުރި ގޮތުގެ ރިޕޯޓެއް ހުށަހަޅައިގެން ނޫނީ އިތުރަކަށް ފަންޑެއް އަސްލު ޙަޤީޤަތުގައި ކުރިއަކު ރިލީޒްވަމުން ނުގެންދޭ. މިހާރު ވެސް ހަމަ އެ ސިސްޓަމްތޯ އޮތީ އެހެންނޫނީ މިހާރު މިސާލަކަށް، ރިސޯސް އެލޮކޭޝަން ހަދަމުން ގެންދާނެތޯ އެ ޕަރފޯމްކުރަމުން ގެންދާވަރެއް ނޭނގި. އެހެންވީމާ، އެއަށް ކުރުގޮތަކަށް ޖަވާބު ދެއްވާފައި ދެން އަޅުގަނޑު ހިތަށް އަރަނީ އެއް ކަމަކަށް ތި ބޭފުޅުން ސޮފްޓް ކޮޕީ މިސާލަކަށް، ޑިސްޓްރިބިއުޓް ކުރެއްވުން. ކުރައްވާފައި މިކޮޅަށް އަޅުގަނޑުމެންނަށް އެ މޮނިޓަރިންގ ރިޕޯޓުގެ މެއިލް އެއް ފޮނުވަމުން ގެންދެވިދާނެއޭ ޙަޤީޤަތުގައި ތައްޔާރުވަމުން އަންނައިރު ސެކްރެޓަރިއޭޓަށް ވެސް. ފޮނުވީމާ، މި ކޮމިޓީގެ ބޭފުޅުންނަށް އެ ބޭފުޅުން މެއިލްކޮށްދެއްވާނެ. އެއީ މާ ބޮޑު ޑޮކިއުމަންޓަކަށް ނުވަންޏާ ނުވަތަ އޭގެ ސަމަރީ އެގްޒެކެޓިވް ސަމަރީ އުޅޭ ކަމަށް ވަންޏާ އަޅުގަނޑުމެންނަށް އެ ޕްރިންޓުކޮށްފައި ހަމަ ކޮމިޓީ ބޭފުޅުންނަށް ވެސް ހަމަ ބަހާވެސް ލެވޭނެ. އެހެންވީމާ، އެ ވާހަކަ ދަންނަވަމުން ދެން އަޅުގަނޑުމެން މި ބައްދަލުވުން ނިންމުމަށް ވެސް ދިއުމުގެ ކުރިން ދެން ފުރުޞަތަކަށް އެދިވަޑައިގެންފައި އޮތީ ސަލީމް. އެހެންވީމާ، ސަލީމަށް އަޅުގަނޑު ފުރުޞަތު އަރުވާފައި ދެން ނިންމާލުމުގެ ޖަވާބުތަކެއް ދެއްވުމަށް އަޅުގަނޑު ދަންނަވާލަން. 

ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން:

އަޅުގަނޑު އަސްލު ފުރުޞަތަކަށް އެދިލީ ހަމަ އަޅުގަނޑު މައިގަނޑު ގޮތެއްގައި މި ބަލަން ބޭނުންވާ ސުވާލުކުރެވޭ ދާއިރާއިން އެހާ ސާފު ކްލިއަރ ޖަވާބެއް ނުލިބޭތީ. އެހެންވީމާ، ފަހަރެއްގައި ދެން އަންނަ ބައްދަލުވުމަކަށް ކަމަށް ވެސް ވެދާނެ ދެން. މި ކޮޅުން ވިދާޅުވި އެއްކަހަލަ ޤާނޫނެއް ނެތީމަ ވަރަށް ދަތިފުޅުވާ ވާހަކަ ވެސް. ދެން މިހާރު ޤާނޫނެއްގެ މަސައްކަތް އެބަ ކުރެވޭ ކަންނޭނގެ ދެއްތޯ. ދެން އެ މަސައްކަތުގައި ވެސް އަސްލުގައި ރައްޔިތުންގެ މަޖިލީހުގައި މި ތިއްބަވަނީ ކީ އެއް އެކަހަލަ ޓެކްނިކަލް ބޭފުޅުންނެއް ނޫން. އެހެންވީމާ، އަސްލު ޙަޤީޤަތުގައި އަޅުގަނޑު ދަންނަވާލަން ބޭނުންވަނީ މި ސަރުކާރުގެ ތެރޭގައި އެކަހަލަ ރަނގަޅު ދިރާސާކުރެވިގެން ހަރުދަނާ ޕްލޭނެއް އޮތް ނަމަ އ ެއާ ވެސް ގުޅުވާލައިގެން އެ ޤާނޫނެއް ހެދުމުގައި ވަރަށް ބޮޑަށް ފަސޭހަވީހޭ އަޅުގަނޑުމެންނަށް. އެހެންވީމާ، ޤާނޫނެއް ނެތި ކުއްލިއަކަށް އެ މަސައްކަތްތައް އެހާ އެޑްހޮކް ގޮތަކަށް ކުރެއްވީމަ މި ވާގޮތަކީ އެ ހެދޭ ޤާނޫނަށް ވެސް ހަމަ އެހެން ތިބެފައި ހެދޭ އެއްޗަކަށޭ ބޮޑަށް ވާނީ. އެހެންވީމާ، ޙަޤީޤަތުގައި ސަރުކާރުގެ ތެރެއިން ތި ބޭފުޅުން އެކަހަލަ ޕްލޭނެއް އޮތް ނަމަ އަޅުގަނޑުމެންނަށް ދެއްވިއްޔާ ވެސް ވަރަށް ރަނގަޅޭ. އޭރުން ވަރަށް ބޮޑު އެހީތެރިކަމަކަށްވާނޭ ޤާނޫނު ބައްޓަންކުރުމުގައި. އާދެ، ޕްރޮވިންސް ކަންތައް މި ހަމަ އަޅުގަނޑު މި ގެންގުޅެނީ. އެހެންވީމާ، މިހާރު އޮތްތޯ ނެތްތޯ ހަމަ އެކަހަލަ ރިޓްން ޕްލޭނެއް. އެކަން އަދި ސާފުނުވާތީ. 

ރިޔާސަތުން ވާހަކަދެއްކެވުން:

އަޅުގަނޑު އިމާދަށް ފުރުޞަތު އެރުވުމުގެ ކުރިން އަޅުގަނޑު އެބަ ބޭނުންވޭ މި ކޮމިޓީގެ ބޭފުޅުން އަޅުގަނޑަށް ލަފައެއް ދެއްވަން. މި ނޭޝަނަލް ޕްލޭނިންގގެ ބޭފުޅުންނާ އަޅުގަނޑުމެން ދެން ބައްދަލުކުރަން ކޮންއިރަކުންތޯ ބައްދަލުކުރާނީ. އެއީ ޙަޤީޤަތުގައި ދެން ސަލީމް ކުރެއްވި ސުވާލުތަކާ ދެން އަދި އަޅުގަނޑުމެން ވެސް ކުރަން ހުރި ބައެއް ސުވާލުތަކަށް. ޚާއްޞަކޮށް މި ޕްރޮވިންސް އަދި ކޮންސަލްޓޭޝަންގެ ދާއިރާ އިން ބައެއް އަދި މޭޖަރ އިންފްރާސްޓްރަކްޗަރ ޕޮލިސީތަކުގެ ދާއިރާ އިން ބައެއް އިތުރު ސުވާލުކޮށްލަން ބޭނުންވޭ. ކޮންމެހެން މި މޮނިޓަރިންގ ސްޓޭޓަސް އެއް ނޫން. އެކަމަކު، ކުރިއަށް އޮތްތަނުގެ ޕޮލިސީތައް ހުންނާނެ ގޮތާ ބެހޭ ގޮތުން ސުވާލުކުރަން ބޭނުންވޭ. އެހެންވީމާ، ނެޝަނަލް ޕްލޭނިންގގެ ބޭފުޅުންނާ އެއްކޮށް މި ކޮމިޓީ އިން ދެން ބައްދަލުކުރައްވާނީ މިއަންނަ ބުދަދުވަހުތޯ ނުވަތަ ދެން އަންނަ ހަފްތާތޯ ނުވަތަ އަޅުގަނޑުމެން އެހެން ތާވަލެއް ކަނޑައަޅައިގެން ގެންދާނީތޯ. އަޅުގަނޑުމެންގެ ބައްދަލުވުންތައް މި އޮންނަނީ. އެހެންވީމާ، ބުދަ ދުވަހު ވެސް ވަޑަިއިގެންދެއްވުން އެދެން. އަޅުގަނޑުމެން ބުދަދުވަހުގެ ޓޮޕިކް ނެރޯކޮށްފައި ބާއްވަން ބޭނުންވަނީ އިނގޭތޯ. އެއީ ޕޮޕިއުލޭޝަން ކޮންސަލްޓޭޝަނާއި، ނޫން ވާހަކައަކީ މި ހުރިހާ ބޭފުޅުންނަށް އެނގިވަޑައިގަތުން ރަނގަޅޭ. އަޅުގަނޑުމެން ބޭނުންވަނީ އެ ދާއިރާގެ މަސައްކަތް. ތިން އިޝޫ އެއް އަޅުގަނޑު ނަގަން ބޭނުންވަނީ. އިންފްރާސްޓްރަކްޗަރގެ ތެރޭގައި ޚާއްޞަކޮށް ލޭންޑުރިކްލެމޭޝަން އާއި ހާބަރސް އާ އިނގޭތޯ. ދެން އޭގައި ނެޝަނަލް ޕްލޭން ސްޓްރެޓެޖީ އޮތްގޮތާއި ދެން ޕޮޕިއުލޭޝަން ޑިވެލޮޕްމަންޓު ކޮންސަލްޓޭޝަނާ ދެން މި ޕްރޮވިންސްތައް ހެދުމާ ބެހޭ ގޮތުން ތި ބޭފުޅުންނަށް މިހާރު ލިބިފައި ހުރި މަޢުލޫމާތާއި އޭގައި ތި ބޭފުޅުންގެ އޮތް ކޮންސަލްޓޭޝަންތަކާ ބެހޭ ގޮތުން. ދެން ނުވަތަ ޕްލޭނެއް އޮތް ކަމަށް ވަންޏާ އެ އާ ބެހޭ ގޮތުން. ދެން މިއަދު ކުރު ޖަވާބެއް ދެއްވާފައި އަޅުގަނޑުމެންގެ ބައްދަލުވުން ނިންމާލެވިދާނެ އިނގޭތޯ. ޝުކުރިއްޔާ.

ޑިޕާރޓްމަންޓު އޮފް ނެޝަނަލް ޕްލޭނިންގެ އެސިސްޓެންޓު އެގްޒެކެޓިވް ޑިރެކްޓަރ މުޙައްމަދު ޢިމާދު ވާހަކަދެއްކެވުން:

އަޅުގަނޑު ފާހަގަކޮށްލަން ބޭނުންވޭ ދެ ޕޮއިންޓެއް. ކުރީގައި މުޞްޠަފާ ވިދާޅުވި ގޮތަށް ކިހިނެއްތޯ މި މޮނިޓަރިންގ ފްރޭމްވަރކް ކުރިއަށް ރޭވިފައި އޮތީ މީތި ހަރުދަނާކުރުމުގެ ގޮތުން. ދެން ހަމަ އެ ގޮތުން ކުރީގައި ވެސް އަޅުގަނޑު ދެންނެވިހެން ސްރީލަންކާގެ މިނިސްޓްރީ އޮފް ޕްލޭން އިމްޕްލިމެންޓޭޝަނާ އެއްކޮށް އަޅުގަނޑުމެންނަށް ޔޫ.އެން.ޑީ.ޕީ ގެ އެހީގައި ބައްދަލުވުންތަކެއް ވެސް ބޭއްވިއްޖެ. ދެން އެ ބޭފުޅުންނަކީ ޔޫ.އެން.ޑީ.ޕީއިން ވެސް ފާހަގަކުރާ ގޮތުގައި މި ސަރަހައްދުގައި ވަރަށް ރަނގަޅަށް މި ޕްލޭން ތަންފީޛުކުރުމުގެ ކަންތައްތައް ހިންގަވާ ބޭފުޅުން. އެހެންވީމާ، އެ ބޭފުޅުންގެ ލީގަލް ފްރޭމްވަރކް އޮންނަ ގޮތާއި އެ ބޭފުޅުންގެ ރިސޯސް އެލޮކޭޓު ކުރައްވާ ގޮތާއި މި ޕަރފޯމަންސް ބަޖެޓިންގ އެއް އެ ބޭފުޅުން ދޭ ގޮތާ މި ހުރިހާ އެއްޗެހިތައް އަޅުގަނޑުމެން މިހާރު މި ދަނީ ދިރާސާކުރަމުން. ދެން ހަމަ އެ ގޮތުން މޮނިޓަރިންގ އެންޑު އިވެލުއޭޝަން ފްރޭމްވަރކް ކުރިއަށް އޮތް އަހަރެއްހާ ދުވަހުގެ ތެރޭގައި ފައިނަލްވެގެން އަންނައިރު މި ހުރިހާ އެއްޗެހިތައް މި ފްރޭމްވަރކް ތެރޭގައި ހިމެނިގެން އަންނާނެ ކަމަށް އަޅުގަނޑަށް ވެސް މި ޤަބޫލު މި ކުރަނީ. އެހެންވީމާ، އެ ގޮތުން ހަމަ މި ޕަރފޯމަންސް ބަޖެޓިންގ އަކަށް ދާއިރު މިއީ ކުރީގައި ޕަރފޯމް ނުކުރާ ނުވަތަ ކުރީ އަހަރުގައި ރަނގަޅަށް ޕަރފޯމް ނުކުރާ ފަރާތްތަކަށް ކޮންމެވެސް ކަހަލަ ޕެނަލްޓީ އެއް ނުވަތަ ކޮންމެވެސް ގޮތެއް ހަމަޖެހިގެންދާނެ ކަމަށް އަޅުގަނޑުމެންނަށް މި ޤަބޫލުކުރެވެނީ. ދެން ތި ވިދާޅުވި ގޮތުން ދެން އަންނަ ބުދަ ދުވަހަކަށް އަޅުގަނޑުމެން ކޮމިޓީ އަށް އަންނައިރު ދެން ހަމަ ތި ވިދާޅުވި ގޮތަށް ޕޮޕިއުލޭޝަން ޑިވަލޮޕްމަންޓު ކޮންސަލްޓޭޝަނާ ބެހޭގޮތުން ސަރުކާރުގެ މިހާރު ހުރި ޕޮލިސީސްތައް، ޚާއްޞަކޮށް އެސް.އައި.ޕީ ގައި ހުރި ޕޮލިސީސްތައް އަޅުގަނޑުމެން ހަމަ އެ އިތުރަށް ދިރާސާކޮށް، އޭގެ ކަންތައްތައް ރޭވިފައި އޮތް ގޮތް އަދި ލޭންޑު ރިކްލެމޭޝަން އަދި ހާބަރ ޑިވެލޮޕްމަންޓު އަދި މި ޕްރޮވިންސް އުފެއްދުމާ ބެހޭ ގޮތުން އަޅުގަނޑުމެންނަށް ލިބިފައި ހުރި ހުރިހާ މަޢުލޫމާތެއް އެއްކޮށްގެން ހަމަ އެ ދުވަހަށް ތައްޔާރުވެގެން އަޅުގަނޑުމެން އަންނާނެ ވާހަކަ ދަންނަވަން. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، ވަރަށް ބޮޑަށް ޝުކުރިއްޔާ. ނިންމާލަމުން އަޅުގަނޑު ހަމަ ތި ވަޑައިގެންދެއްވި ބޭފުޅުންނަށް، ޑިޕާޓްމަންޓު އޮފް ނެޝަނަލް ޕްލޭނިންގއަށާއި ފިނޭންސް މިނިސްޓްރީ އިން ވަޑައިގެންނެވި ބޭފުޅުންނަށް ވަރަށް ޝުކުރު ދަންނަވަން. އަޅުގަނޑު ވަރަށް އުފާކުރަން ތި ބޭފުޅުން އަޅުގަނޑުމެންނަށް މިހާ ފުރިހަމަ މަޢުލޫމާތެއް ދެއްވީތީވެ. ހަމަ އަދި ތި ކުރެއްވި މަސައްކަތަށް ވަރަށް ތަޢުރީފު ވެސް ކުރަން. ވަރަށް ބޮޑަށް ޝުކުރިއްޔާ.

